ಯಾದಗಿರಿ ಜಿಲ್ಲೆಯ ಚಾರಿತ್ರಿಕ ಕಿರುಪರಿಚಯ
ಪೀಠಿಕೆ:
ಭಾರತ ಇತಿಹಾಸವನ್ನು ನಾವು ಸೂಕ್ಷ್ಮವಾಗಿ ಅವಲೋಕಿಸಿದಾಗ, ನಮ್ಮ ರಾಷ್ಟ್ರದ ದೀರ್ಘವಾದ ಸಂಸ್ಕೃತಿ ಹಾಗೂ ಸಮೃದ್ಧವಾದ ಪರಂಪರೆಯನ್ನು ಕಾಣುತ್ತೇವೆ. ಪ್ರಾಚೀನ ಕಾಲದಿಂದಲೂ ಕನ್ನಡ ನಾಡಿನ ಇತಿಹಾಸವು ರಾಜಕೀಯ ಮತ್ತು ಚಾರಿತ್ರಿಕವಾದ ಅಂಶಗಳಿಂದ ಕೂಡಿದ್ದಾಗಿದೆ.
ಈ ನಿಟ್ಟಿನಲ್ಲಿ ಯಾದಗಿರಿ ಜಿಲ್ಲೆಯ ಪರಿಸರವನ್ನು ನಾವು ಗಮನಿಸಿದಾಗ ಇತಿಹಾಸ ಮತ್ತು ಸಾಂಸ್ಕೃತಿಕ ಕ್ಷೇತ್ರದಲ್ಲಿ ತನ್ನದೇ ಆದ ಮಹತ್ವವನ್ನು ಪಡೆದುಕೊಂಡಿರುವುದನ್ನು ಗಮನಿಸಬಹುದಾಗಿದೆ. ಭೌಗೋಳಿಕವಾಗಿ ಭೀಮಾ ನದಿಯ ದಡಕ್ಕೆ ಇರುವ ಈ ಪರಿಸರವು ಸಾಲು ಬೆಟ್ಟಗಳು ಮತ್ತು ಸಸ್ಯ ಸಂಪತ್ತು ಹಾಗೂ ಖನಿಜ ಸಂಪತ್ತನ್ನು ಹೊಂದಿದೆ. ಯಾದಗಿರಿ ಜಿಲ್ಲೆಯ ವ್ಯಾಪ್ತಿ ಐದು ಸಾವಿರದ ಎರಡು ನೂರ ಮೂವತ್ತಾನಾಲ್ಕು (೫೩೨೪) ಚದರ ಕಿ.ಮೀ.ಗಳಿದ್ದು, ಐದು ಲಕ್ಷ ಹದಿನಾರು ಸಾವಿರದ ಎಂಭತ್ತೆಂಟು (೫,೧೬,೦೮೮) ಹೆಕ್ಟೇರಗಳಷ್ಟು ವಿಸ್ತಾರವಾದ ಭೂಪ್ರದೇಶವನ್ನು ಹೊಂದಿರು‌ತ್ತದೆ.
ಯಾದಗಿರಿ ಜಿಲ್ಲೆಯ ಪರಿಸರದಲ್ಲಿ ಪ್ರಾಚೀನ ಶಿಲಾಯುಗ, ಸಂಸ್ಕೃತಿಯ, ಆದಿಶಿಲಾಯುಗ ಸಂಸ್ಕೃತಿಯ ನೆಲೆಗಳು, ಯಡ್ಡಳ್ಳಿ ಮತ್ತು ಯಾದಗಿರಿ ಪಟ್ಟಣದಲ್ಲಿ ಪ್ರಮುಖ ನೆಲೆಗಳಾಗಿದ್ದುವು. ನಂತರ ಮಧ್ಯ ಹಳೆಯ ಶಿಲಾಯುಗದ ಸಂಸ್ಕೃತಿ ಕೊಲ್ಲೂರು ಎಂಬ ಗ್ರಾಮ ಕೂಡಾ ಪ್ರಮುಖ ನೆಲೆಯಾಗಿತ್ತು ಹಾಗೂ ಬೃಹತ್ ಶಿಲಾಯುಗ ಸಂಸ್ಕೃತಿಯ ಪ್ರಮುಖ ನೆಲೆಗಳಾದ ಕೊಂಡಾಪುರ, ಗುರುಮಿಠಕಲ್ ಮತ್ತು ರಾಚನಳ್ಳಿ ಹಾಗೂ ಸಂಗವಾರ ಎಂಬ ಗ್ರಾಮಗಳಲ್ಲಿ ನೆಲೆಯಾಗಿತ್ತು. ವಿವಿಧ ಘಟ್ಟಗಳಲ್ಲಿ ಪ್ರಾಚೀನ ಶಿಲಾಯುಗದ ಸಂಸ್ಕೃತಿಯ ನೆಲೆಗಳು ಈ ಪರಿಸರದಲ್ಲಿ ಕಾಣುತ್ತೇವೆ.
ಚಾರಿತ್ರಿಕ ಮತ್ತು ಐತಿಹಾಸಿಕವಾಗಿ ಯಾದಗಿರಿ ಜಿಲ್ಲೆಯ ಪರಿಸರವನ್ನು ಗಮನಿಸಿದಾಗ ಪ್ರಾಚೀನ ಮನೆತನಗಳಾದ ಮೌರ್ಯರು ಮತ್ತು ಶಾತವಾಹನರು ಹಾಗೂ ಬಾದಾಮಿ ಚಾಲುಕ್ಯರು ಪರೋಕ್ಷವಾಗಿ ಆಡಳಿತವನ್ನು ಮಾಡಿದರು. ನಂತರದಲ್ಲಿ ಯಾದಗಿರಿಯು ರಾಷ್ಟ್ರಕೂಟರ ಆಳ್ವಿಕೆಗೆ ಒಳಪಟ್ಟಿತು. ಈ ಮನೆತನದ ಶ್ರೇಷ್ಠ ಅರಸನಾದ ಅಮೋಘವರ್ಷ ನೃಪತುಂಗನ ಅವಧಿಯ (ಕ್ರಿ.ಶ. ೮೧೪ ರಿಂದ ೮೮೦) ಆಳ್ವಿಕೆಯಲ್ಲಿ ಈ ಪರಿಸರವು ಗುರುಕುಲ್ ಶಿಕ್ಷಣದ ಕೇಂದ್ರವಾಗಿದ್ದು ಪ್ರಮುಖ ಪಟ್ಟಣವಾಗಿತ್ತು.  ಅನೇಕ ‌ಜೈನ ತೀರ್ಥಂಕರ ಉಬ್ಬು ಮೂರ್ತಿ ಶಿಲ್ಪಗಳನ್ನು ಕೆತ್ತಲಾಗಿರುವದರ ಕುರುಹುಗಳು ಎಂದಿಗೂ ಕಾಣಬಹುದು. ಮುಂದೆ ಭಾರತವನ್ನಾಡಳಿತ ಮಾಡಿದ ಮೊಗಲ್ ಸಾಮ್ರಾಟ ಔರಂಗಜೇಬನು ಈ ಭಾಗವನ್ನು ವಶಪಡಿಸಿಕೊಂಡನು. ಔರಂಗಜೇಬನ ಮರಣದ ನಂತರ ಈ ಭಾಗದಲ್ಲಿ ಆತನ ಉತ್ತರಾಧಿಕಾರಿಯಾದ ಅಸಫ್ ಜಹಾನನು ಹೈದ್ರಾಬಾದನ್ನು ತನ್ನ ರಾಜಧಾನಿಯನ್ನಾಗಿ ಮಾಡಿಕೊಂಡು ಕ್ರಿ.ಶ.೧೭೨೪ ರಲ್ಲಿ ಯಾದಗಿರಿಯನ್ನು ವಶಪಡಿಸಿಕೊಂಡನು.  ಹೀಗೆ ನಿಜಾಮ ಸಂಸ್ಥಾನವು ಕ್ರಿ.ಶ. ೧೭೨೪ ರಿಂದ ೧೯೪೮ರ ವರೆಗೆ ಈ ಪ್ರದೇಶದ ಆಳ್ವಿಕೆ ನೆಡೆಸಿತು.
ಕ್ರಿ.ಶ.೧೯೪೭ ರಲ್ಲಿ ಆಗಸ್ಟ್ ೧೫ ರಂದು ಭಾರತಕ್ಕೆ ಸ್ವಾತಂತ್ರ ಬಂದ ನಂತರವೂ ಈ ಭಾಗವು ನಿಜಾಮನ ಆಳ್ವಿಕೆಗೊಳಪಟ್ಟಿತ್ತು. ಕೊನೆಗೆ ಭಾರತದ ಅಂದಿನ ಗೃಹಮಂತ್ರಿಗಳಾದ ಸರ್ದಾರ ವಲ್ಲಭಾಯಿ ಪಟೇಲ ಅವರ ಪೊಲೀಸ್ ಕಾರ್ಯಾಚರಣೆಯಿಂದ ಕ್ರಿ.ಶ. ೧೯೪೮ ಸೆಪ್ಟೆಂಬರ ೧೮ ರಂದು ನಿಜಾಮನ ಆಳ್ವಿಕೆಗೆ ಒಳಪಟ್ಟಿರುವ ಭಾಗವನ್ನು ಭಾರತದಲ್ಲಿ ವಿಲೀನ ಮಾಡಿದರು.
ಹೀಗೆ ದೀರ್ಘಕಾಲದ ರಾಜಕೀಯ, ಐತಿಹಾಸಿಕ ಹಾಗೂ ಸಾಂಸ್ಕೃತಿಕ ಪರಂಪರೆಯುಳ್ಳ ಯಾದಗಿರಿ ಜಿಲ್ಲೆಯು ರಾಜ್ಯದ ೩೦ನೇ ಜಿಲ್ಲೆಯಾಗಿ ದಿನಾಂಕ ೩೦-೧೨-೨೦೦೯ ರಿಂದ ಅಸ್ತಿತ್ವದಲ್ಲಿ ಬಂದಿದೆ.
ಯಾದಗಿರಿ ತಾಲ್ಲೂಕು ಪ್ರವಾಸಿ ತಾಣಗಳು : ಅಬ್ಬೆ ತುಮಕೂರ, ಗುರುಮಿಠಕಲ್
ಅಬ್ಬೆ ತುಮಕೂರ
ತಾ. ಯಾದಗಿರಿ
ದೂರ: ೧೦ ಕಿ.ಮೀ.
ಶ್ರೀ ವಿಶ್ವಾರಾಧ್ಯರ ಸುಕ್ಷೇತ್ರವು ಕರ್ನಾಟಕ ರಾಜ್ಯದ ಯಾದಗಿರಿ ಜಿಲ್ಲೆಯ ಯಾದಗಿರಿ ತಾಲೂಕಿನ ೧೦ ಕಿ.ಮೀ. ಸವೀಪದಲ್ಲಿದೆ. ಶ್ರೀ ವಿಶ್ವರಾಧ್ಯರು ಚನ್ನಯ್ಯ ಶಾಸ್ತ್ರೀಗಳು ಮತ್ತು ನೀಲಮ್ಮಾ ದಂಪತಿಗಳ ಮಗನಾಗಿ ೧೮೮೦ ವಿಕ್ರಮ ಸಂವತ್ಸರ ಚೈತ್ರ ಶುದ್ಧ ತದಿಗೆ ಗುರುಮಠ ಪ್ರಾತಃ ಕಾಲದ ಶುಭಗಳಿಗೆಯಲ್ಲಿ ಜನಿಸಿದರು.
ವಿಶ್ವಾರಾಧ್ಯರು ಬೆಳೆಯುತ್ತಾ ರಾಚೋಟ ಎಂಬ ಗುರುವಿನಲ್ಲಿ ವಿದ್ಯೆಯನ್ನು ಕಲಿತರು. “ಬೆಳೆಯುವ ಸಿರಿ ಮೊಳಕೆಯಲ್ಲಿ” ಎಂಬಂತೆ ಬಾಲಕನಾಗಿದ್ದಾಗಲೇ ವಿಶ್ವರಾಧ್ಯರು ಅನೇಕ ನೀತಿಗಳನ್ನು ತೋರಿಸುತ್ತಾ ವಿದ್ಯೆಯಲ್ಲಿ ಪಾರಂಪರಾಗ ತೊಡಗಿದ್ದಾರೆ.
ಶ್ರೀ ವಿಶ್ವರಾಧ್ಯರು ಮುಲತಃ ಗಂವ್ಹಾರದವರಾದರೂ ಅಬ್ಬೆ ತುಮಕೂರು ಕ್ಷೇತ್ರದಲ್ಲಿ ನೆಲೆನಿಂತು ಭಕ್ತರಿಗೆ ತಮ್ಮ ಇಷ್ಟಾರ್ಥಗಳನ್ನು ಕೊಡುತ್ತಿರುವಾಗ ಸಾಗರ ಸಾಗರದಂತೆ ಭಕ್ತರು ಹರಿದು ಬರುತ್ತಾರೆ. ವಿಶ್ವಾರಾಧ್ಯರ ಪಾದಸ್ಪರ್ಶದಿಂದ ಪುಟ್ಟಿಗ್ರಾಮ ಅಬ್ಬೆ ತುಮಕೂರು ಶ್ರೇಷ್ಟವಾಗಿ ಪಾವನಗೊಂಡಿತು. ಅಬ್ಬೆ ತುಮಕೂರಿನಲ್ಲಿ ಪ್ರತಿ ವರ್ಷಕ್ಕೊಮ್ಮೆ ಮಹಾಶಿವರಾತ್ರಿಯ ಐದನೇ ದಿನದಂದು ಜಾತ್ರೆ ನಡೆಯುತ್ತದೆ.  ಯಾದಗಿರಿ, ಗುಲಬರ್ಗಾ, ದೂರ ದೂರಗಳಿಂದ ಲಕ್ಷಾನು ಗಟ್ಟಲೇ ಜನ ಸಮೂಹವೇ ಜಾತ್ರೆಗೆ ಬರುತ್ತದೆ.
 
ಗುರುಮಿಠಕಲ್       
ತಾ. ಯಾದಗಿರಿ
ದೂರ: ೪೦ ಕಿ.ಮೀ.
ಜಿಲ್ಲಾ ಕೇಂದ್ರವಾದ ಯಾದಗಿರಿಯಿಂದ ಈಶಾನ್ಯಕ್ಕೆ ೪೦ ಕಿ.ಮೀ. ದೂರದಲ್ಲಿರುವ ಚಾರಿತ್ರಿಕ ಮಹತ್ವದ ಸ್ಥಳವಾಗಿದ್ದು ಊರ ಹೊರಗೆ ಚಂಡ್ರಕಿ ರಸ್ತೆಯಲ್ಲಿರುವ ವಿರಕ್ತಮಠ (ಶಾಂತವೀರ ಮಠ ಖಾಸಾಮಠ)ದಿಂದಾಗಿ ಪ್ರಸಿದ್ಧವಾಗಿದೆ. ಇದು ಸುಮಾರು ೧೫೦ ವರ್ಷಗಳಷ್ಟು ಪ್ರಾಚೀನವಾದ ಕಟ್ಟಡವಾಗಿದ್ದು, ಇಲ್ಲಿ ಚಿತ್ರದುರ್ಗದ ಮುರುಘರಾಜೇಂದ್ರ ಸ್ವಾಮಿಗಳ ಗದ್ದುಗೆಯು ಸೇರಿದಂತೆ ಆರು ಗದ್ದುಗೆಗಳಿದ್ದು ಮಠವು ಆಕರ್ಷಕವಾಗಿದೆ.  ಹಲವಾರು ದೇವರ ಗುಡಿಗಳಿವೆ.
ಗುರುಮಠಕಲ್ ಜಲಪಾತವು ಯಾದಗಿರಿ ತಾಲೂಕಿಗೆ ಸೇರಿದ ಗುರುಮಠಕಲ್ ಪಟ್ಟಣದಿಂದ ನಚಾರಾಪುರಕ್ಕೆ ಹೋಗುವ ಹಾದಿಯಲ್ಲಿ ೪ ಕಿ.ಮೀ. ದೂರದಲ್ಲಿರುವ ನಿಸರ್ಗದತ್ತ ತಾಣವಾಗಿದೆ. ಸುಮಾರು ೨೫-೩೦ ಅಡಿ ಎತ್ತರದಿಂದ ಧುಮುಕುವ ಈ ಜಲಪಾತವನ್ನು ವೀಕ್ಷಿಸಲು ಚಳಿಗಾಲ ಸೂಕ್ತವಾಗಿದೆ. ಆದರೆ ಇದನ್ನು ತಲುಪುವುದೇ ಕಷ್ಟಕರವಾಗಿದ್ದು, ಪ್ರವಾಸಾಭಿವೃದ್ಧಿಗೆ ಸದಾವಕಾಶವಿದೆ.
ಆಳಂದ ತಾಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ಆಳಂದ            
ತಾ. ಆಳಂದ
ದೂರ: ೩೦ ಕಿ.ಮೀ.
ಜಿಲ್ಲಾ ಕೇಂದ್ರದಿಂದ ೪೩ ಕಿ.ಮೀ. ದೂರದಲ್ಲಿದೆ.
 

ಸಾವಿರಾರು ವರ್ಷಗಳ ಭಾರತೀಯ ಚರಿತ್ರೆಯೆಂದರೆ ಕೇವಲ ಆಳುವ ವರ್ಗದ ಇತಿಹಾಸವೇ ಎಂದು ಪರಿಗಣಿಸಲಾಗುತ್ತಿದೆ. ಹೀಗಾಗಿ ನಮಗೆ ದೊರಕುವುದು ಈ ದೇಶದ ರಾಜಕೀಯ ಚರಿತ್ರೆ ವಿನಃ ತತ್ಪೋದೇಶಗಳಿಂದ ಸಾಮಾಜಿಕ, ಧಾರ್ಮಿಕ ಸ್ವಾಸ್ಥ್ಯಕ್ಕಾಗಿ ಶ್ರಮಿಸಿ ಜನಪದದ ನಡುವೆ ದೇವರಾಗಿ ಹೋದ ದಾರ್ಶನಿಕರ, ಸತ್ಪುರುಷರ ಚರಿತ್ರೆ ದೊರಕುವುದು ತೀರ ವಿರಳ.
ಗುಲಬರ್ಗಾ ನಗರದಿಂದ ೪೨ ಕಿ.ಮೀ. ದೂರದ ಪಶ್ಚಿಮ ದಿಕ್ಕಿನಲ್ಲಿ ತಾಲೂಕಾ ಕೇಂದ್ರ ಆಳಂದ ಇದ್ದು ಹಜರತ್ ಲಾಡ್ಲೆ ಮಶಾಕ್ ರವರ ಎತ್ತರವಾದ ಬಿಳಿ ಗುಮ್ಮಟ ಹಾಗೂ ಆಕಾಶಕ್ಕೆ ಎದ್ದು ಕಾಣುತ್ತಿರುವ ಮೀನಾರಗಳು ಇನ್ನಿತರ ಸಣ್ಣ, ದೊಡ್ಡ ಕಟ್ಟಡಗಳು ಈದಗಾ ಮಸ್ಜೀದ್ ಕೂಡಿ ಧರ್ಮದ ನೋಟ ನೀಡುತ್ತದೆ.
ಲಾಡ್ಲಾ ಮಶಾಕ್ ನಾಮದಿಂದ ಖ್ಯಾತರಾದ ಹಜರತ ಮಹ್ಮದ ಅಲ್ಲಾವುದ್ದೀನ್ ಅನ್ಸಾರಿ ಅವರು ಕಿಲೋಬಡಿ ಎಂಬಲ್ಲಿ ಹಿತ ೨.೨೦ ರಬ್ಬನ ಸಾನಿ ತಿಂಗಳಲ್ಲಿ ಜನಿಸಿದರು.  ತಂದೆ ಹಜರತ್ ಸುಲ್ತಾನ ಷೇರ್ ಮುಬಾರಕ್ ಫಕರುದ್ದೀನ್ ಅನ್ಸಾರಿ ತಾಯಿ ಹಜರತ ಬೇಬಿ ರಾನಿ ಖುಸ್ರೋ.
ಇಲ್ಲಿ ಪ್ರತಿ ವರ್ಷ ಮಾರ್ಚ – ಏಪ್ರಿಲ್ ನಲ್ಲಿ ಉರ್ಸ್ ವಿಜ್ರಂಭಣೆಯಿಂದ ನಡೆಯುತ್ತದೆ.  ಈ ಒಂದು ಜಾತ್ರೆಗೆ ದೇಶದ ಮೂಲೆ – ಮೂಲೆಗಳಿಂದ ಜನಸಾಗರ ಹರಿದು ಬರುತ್ತದೆ.
 
ನರೋಣಾ        
ತಾ. ಆಳಂದ
ದೂರ: ೪೦ ಕಿ.ಮೀ.
ಜಿಲ್ಲಾ ಕೇಂದ್ರದಿಂದ ೩೦ ಕಿ.ಮೀ. ದೂರದಲ್ಲಿದೆ.

ಆಳಂದದಿಂದ ಸುಮಾರು ೪೦ ಕಿ.ಮೀ. ದೂರದಲ್ಲಿರುವ ಒಂದು ದೊಡ್ಡ ಗ್ರಾಮ. ಶ್ರೀ ರಾಮಚಂದ್ರನು ಮನಸ್ಸಿಗೆ ಅಶಾಂತಿ ಉಂಟಾಗಿ ತೀರ್ಥಕ್ಷೇತ್ರಗಳ ಯಾತ್ರೆ ಮಾಡುತ್ತಾ ಶ್ರೀ ಕ್ಷೇತ್ರಪಾಲಕ್ಕೆ ಬಂದು ಇಲ್ಲಿ ಸುಖನಿದ್ರೆ ಮಾಡಿದನು.
ನರೋಣಾದಿಂದ ಸುಮಾರು ೩ ಕಿ.ಮೀ. ದೂರದಲ್ಲಿ ವಿಶಾಲ ಪ್ರದೇಶದಲ್ಲಿ ಈ ಕ್ಷೇತ್ರ ಸ್ಥಾಪಿತವಾಗಿದೆ.  ಭಾರತ ಭೂಮಿಯಲ್ಲಿರುವ ಕ್ಷೇತ್ರದರ್ಶನದಿಂದ ದೊರಕುವ ಫಲ ಈ ಕ್ಷೇತ್ರ ದರ್ಶನದಿಂದ ದೊರಕುವದೆಂದು ಈ ಕಾರಣದಿಂದ ಕ್ಷೇತ್ರಫಲ ಎಂಬ ಹೆಸರು ಅನ್ವರ್ಥಕವಾಗಿದೆ.  ಇಲ್ಲಿ ಕ್ಷೇಮಲಿಂಗೇಶ್ವರ ಗುಡಿ ಪ್ರಮುಖವಾಗಿದೆ.
ಇಲ್ಲಿ ಗುಪ್ತ ತೀರ್ಥ, ನರಸಿಂಹ ತೀರ್ಥ, ಲಕ್ಷ್ಮೀ ತೀರ್ಥ, ಸರ್ವತೀರ್ಥ ಹಾಗೂ ರಾಮತೀರ್ಥ ಎಂಬ ಎಂಟು ತೀರ್ಥಗಳಿವೆ. ಕ್ಷೇಮಲಿಂಗೇಶ್ವರ ದೇವಸ್ಥಾನ ದೊಡ್ಡದಿದ್ದು ಪುರಾತನವಾಗಿದೆ.  ಶ್ರಾವಣ ಮಾಸ ಪೂರ್ತಿ ಅಮಾವಸ್ಯೆ ಹುಣ್ಣಿಮೆ ದಿನಗಳಲ್ಲಿ ಭಜನೆ, ಕೀರ್ತನೆ ವಿಶೇಷ ಪೂಜೆ ಜರುಗುತ್ತವೆ.
ಕ್ಷೇತ್ರಫಲ ಒಂದು ರಮಣೀಯ ಹಾಗೂ ಪುಣ್ಯ ಸ್ಥಳವಾಗಿದ್ದು, ಪೌರಾಣಿಕ ಹಿನ್ನೆಲೆ ಇದೆ.  ಇಂದ್ರಾದಿ ದೇವತೆಗಳು ಈ ಸ್ಥಳದಲ್ಲಿ ತಪಗೈದರೆಂಬ ವಿಶೇಷತೆ ಈ ಸ್ಥಳಕ್ಕಿದೆ.
 
ಜಿಡಗಾ
ತಾ.ಆಳಂದ
ದೂರ: ೧೧ ಕಿ.ಮೀ.
ಜಿಲ್ಲಾ ಕೇಂದ್ರದಿಂದ ೫೫ ಕಿ.ಮೀ. ದೂರದಲ್ಲಿದೆ.

ಆಳಂದದಿಂದ ಸುಮಾರು ೧೧ ಕಿ.ಮೀ. ದೂರದಲ್ಲಿರುವ ಆಳಂದದಿಂದ ಸೋಲಾಪುರಕ್ಕೆ ಹೋಗುವ ರಾಜ್ಯ ಹೆದ್ದಾರಿಯಲ್ಲಿ ಶಖಾಪುರದ ಬಳಿ ಎಡಗಡೆ ಬರುತ್ತದೆ.
ಈ ಗ್ರಾಮವು ಜಿಡಗಾ ಮುತ್ಯಾರವರ ಮಠದಿಂದಾಗಿ ಕರ್ನಾಟಕ, ಮಹಾರಾಷ್ಟ್ರ, ಆಂಧ್ರ ಪ್ರದೇಶ ರಾಜ್ಯಗಳಿಂದ ಪ್ರಸಿದ್ಧಿ ಪಡೆದಿದೆ.  ಈ ಗ್ರಾಮಕ್ಕೆ ಅಂಟಿಕೊಂಡಿರುವ ಗುಡ್ಡದ ಮೇಲೆ ಜಿಡಗಾ ಮುತ್ಯಾರವರೆಂದು ಪ್ರಖ್ಯಾತಿ ಪಡೆದ ಶ್ರೀ ಸಿದ್ಧರಾಮ ಶಿವಯೋಗಿಗಳು ತಮ್ಮ ಮಠವನ್ನು ಸ್ಥಾಪಿಸಿದ್ದಾರೆ.
ಇದರ ಜೊತೆಯಲ್ಲಿ ಕೋಟನೂರಿನಲ್ಲಿ ಈ ಮಠದ ಶಾಖೆಯನ್ನು ತೆರೆಯುವ ಮೂಲಕ ಭವ್ಯವಾದ ಕಟ್ಟಡ, ಕಲ್ಯಾಣ ಮಂಟಪ, ಸಭಾ ಭವನಗಳನ್ನು ನಿರ್ಮಿಸಿ ಸದಾ ಅನ್ನ ದಾಸೋಹ ನಡೆಯುವಂತೆ ಮಾಡಿದ್ದಾರೆ.  ಸದ್ಯದ ಪೀಠಾಧಿಪತಿಗಳಾದ ಪೂಜ್ಯಶ್ರೀ ಮುರಘರಾಜೇಂದ್ರ ಮಹಾಸ್ವಾಮಿಗಳು, ಮುಗಳಖೋಡ, ಜಿಡಗಾ ಮತ್ತು ಕೋಟನೂರು ಈ ಮಠಗಳನ್ನು ಮುನ್ನಡೆಸುವುದರ ಜೊತೆಗೆ ಶೈಕ್ಷಣಿಕ ಕಾರ್ಯ ಚಟುವಟಿಕೆಗಳನ್ನು ನಡೆಸುತ್ತಿದ್ದಾರೆ.
 
ಮದಗುಣಕಿ      
ತಾ. ಆಳಂದ
ದೂರ: ೨೪ ಕಿ.ಮೀ.
ಜಿಲ್ಲಾ ಕೇಂದ್ರದಿಂದ ೪೫ ಕಿ.ಮೀ. ದೂರದಲ್ಲಿದೆ.

ಆಳಂದದಿಂದ ಸುಮಾರು ೨೪ ಕಿ.ಮೀ. ದೂರದಲ್ಲಿರುವ ಆಳಂದ ಮಾದನ ಹಿಪ್ಪರಗಾ ಮಾರ್ಗವಾಗಿ ಹೋಗಲು ಬಸ್ಸಿನ ಸೌಲಭ್ಯ ಇರುವ ಗ್ರಾಮ.
ಗ್ರಾಮವು ಕಾಮಾಲೆ ರೋಗದ ಔಷಧಕ್ಕೆ ಪ್ರಖ್ಯಾತಿ ಪಡೆದಿದೆ.  ಶ್ರೀ ಶರಣು ಭಜಂತ್ರಿ ಎಂಬುವವರು ಈ ರೋಗಕ್ಕೆ ಹಾಲಿನಲ್ಲಿ ಔಷಧ ಬೆರೆಸಿ ಕೇವಲ ಬುಧವಾರ ಮತ್ತು ರವಿವಾರಗಳಂದು ಮಾತ್ರ ಕೊಡುತ್ತಾರೆ.
ಈ ಗ್ರಾಮ ಸ್ವಾತಂತ್ರ ಹೋರಾಟಗಾರರಿಂದ ಮತ್ತು ದುದನಿ ಕ್ಯಾಂಪಿನ ಮುಖ್ಯಸ್ಥರಾದ ಶ್ರೀ ಗುರು ಭೀಮರಾವ್ ಬಸವಂತರಾವ್ ಪಾಟೀಲರ ಜನ್ಮಸ್ಥಳವಾಗಿದೆ.  ಅವರ ಜೊತೆಗೆ ನಿಜಾಮ ಸರಕಾರದ ವಿರುದ್ಧ ಹೋರಾಡಿದ ಶ್ರೀ ಮಲ್ಲೇಶಪ್ಪಾ ಸಣಮನಿಯು ಕೂಡಾ ಇದೇ ಗ್ರಾಮದವರು.
ಈ ಗ್ರಾಮದಲ್ಲಿ ಹುತ್ತಿನಲ್ಲಿ ಬೆಳೆದ ಹನುಮಾನ ದೇವಾಲಯವಿದೆ. ಮಕ್ಕಳಾಗದ ಹೆಣ್ಣು ಮಕ್ಕಳು ಈ ಹುತ್ತಿನ ಮಣ್ಣನ್ನು ತಿನ್ನುತ್ತಿದ್ದರೆಂದು ತಿಳಿದು ಬರುತ್ತದೆ.
 
ಧುತ್ತರಗಾಂವ   
ತಾ. ಆಳಂದ
ದೂರ: ೨೦ ಕಿ.ಮೀ.
ಜಿಲ್ಲಾ ಕೇಂದ್ರದಿಂದ ೪೦ ಕಿ.ಮೀ. ದೂರದಲ್ಲಿದೆ.

ಆಳಂದದಿಂದ ದಕ್ಷಿಣಕ್ಕೆ ಸುಮಾರು ೨೦ ಕಿ.ಮೀ. ಅಂತರದಲ್ಲಿದೆ, ಆಳಂದದಿಂದ ಗುಲಬರ್ಗಾಕ್ಕೆ ಹೋಗುವ ರಾಜ್ಯ ಮುಖ್ಯರಸ್ತೆಯಿಂದ ಬಲಕ್ಕೆ ೫ ಕಿ.ಮೀ. ದೂರದಲ್ಲಿರುವ ಒಂದು ದೊಡ್ಡ ಗ್ರಾಮ.
ಸುಮಾರು ೧೫ನೇ ಶತಮಾನದಲ್ಲಿ ಇಲ್ಲಿ ಒಬ್ಬ ಶರಣರು ಆಗಿ ಹೋಗಿದ್ದಾರೆ. ಅವರ ಹೆಸರು ವೀರೇಶನೆಂದು ಕರೆಯುತ್ತಿದ್ದರು.  ಶ್ರೀ ಶಂಭುಲಿಂಗ ಮತ್ತು ಗಿರಿಜಾ ದೇವಿಯವರು ಉದರದಲ್ಲಿ ಹುಟ್ಟಿದ ವೀರೇಶ ಶರಣರು ಸಂಸಾರಸ್ಥರು.  ಅವರ ಹೆಂಡತಿ ವೀರಮ್ಮಾ ಶರಣರು ಕಂಬಾರ ಮನೆತನದಲ್ಲಿ ಹುಟ್ಟಿ ಕಂಬಾರಿಕೆ ಕಾಯಕವನ್ನು ಮಾಡುತ್ತ ಶರಣರಾಗಿ ಬೆಳೆದರು.  ಈ ಶರಣರ ಪವಾಡದಿಂದಲೇ ಧುತ್ತರವಾರಿಕೆ ದೋತರಗಂವ ಎಂದು ಹೆಸರು ಬರಲು ಕಾರಣವಾಯಿತು.
ಮೊದಲು ಧುತ್ತರಗಾಂವಕ್ಕೆ ಲಿಂಗಾಪೂರ ಪಟ್ಟಣವೆಂದು ಹೆಸರಿತ್ತು.  ಒಮ್ಮೆ ಈ ಶರಣರನ್ನು ಪರೀಕ್ಷಿಸಲು ಒಬ್ಬ ರೈತನು ಒಡೆದ ಕೊಡ (ಬಿಂದಿಗೆ) ಬೆಸೆದುಕೊಂಡು ಹೋಗಲು ಇವರ ಬಳಿಗೆ ಬಂದನು.  ಏಕೆಂದರೆ ಶರಣರು ಕಂಬಾರಿಕೆ ವೃತ್ತಿಯನ್ನು ಆಶ್ರಯಿಸಿದ್ದರು.  ಆಗ ಶರಣರು ಸ್ನಾನ ಮಾಡುತ್ತಿದ್ದರು.  ಆಗ ಒಕ್ಕಲಿಗ ಬೇಗ ಕೊಡವನ್ನು ಬೆಸೆದುಕೊಡು ಎಂದು ಹೇಳಲು ಶರಣರು ತಮ್ಮ ತಾಯಿಗೆ ಒದ್ದೆಯಾದ ಧೋತರದ ನೀರನ್ನು ಕೊಡದ ಮೇಲೆ ಹಿಂಡಲು ಹೇಳಿದಾಗ ಕೊಡ (ಬಿಂದಿಗೆ) ಬೆಸೆದುಕೊಂಡಿತು.
ಸೇಡಂ ತಾಲೂಕಿನ ಪ್ರೇಕ್ಷಣೇಯ ಸ್ಥಳಗಳು
ಉ (ಊ) ಡಗಿ   
ತಾ. ಸೇಡಂ
ದೂರ : ೧೦ ಕಿ.ಮೀ.
[image: https://kanaja.karnataka.gov.in/wp-content/uploads/2011/11/33_Ydgr-300x198.jpg]
ಸೇಡಂನಿಂದ ೧೦ ಕಿ.ಮೀ. ಹಂಗನಹಳ್ಳಿ ರೈಲ್ವೆ ನಿಲ್ದಾಣದಿಂದ ಪೂರ್ವಕ್ಕೆ ೨ ಕಿ.ಮೀ. ಅಂತರದಲ್ಲಿ ಉಡಗಿ ಇದೆ.  “ಕಲೋಕೇಶ್ವರ” ದೇವಾಲಯದ ಸಂಕೀರ್ಣದಲ್ಲಿ ಸುಮಾರ ೯-೧೦ನೇ ಶತಮಾನಕ್ಕೆ ಸೇರಿದ ಹಲವಾರು ಮೂರ್ತಿ ಶಿಲ್ಪಗಳಿವೆ.  ಗರ್ಭಗೃಹ, ತೆರೆದ ಅರ್ಧ ಮಂಟಪ ಹಾಗೂ ನವರಂಗಗಳನ್ನು ಹೊಂದಿರುವ ಈ ಗುಡಿಯು ಗರ್ಭಗೃಹದಲ್ಲಿ ಬಲಹರಿ ಶಿವಲಿಂಗವಿದೆ.  ಇದರ ಬಾಗಿಲ ಚೌಕಟ್ಟು ಆಕರ್ಷಕವಾದ ಪಂಚಶಾಖಾಲಂಕೃತ ಕೆತ್ತನೆಯಿಂದ ಕೂಡಿದ್ದು ಸುಂದರವಾಗಿದೆ.  ಇದರ ಅಂತರಾಳದ ಛತ್ತನ್ನು ದೊಡ್ಡದಾದ ಕಮಲದಿಂದ ಅಲಂಕೃತಗೊಂಡಿದ್ದು ಒಂದರ ಮೇಲೆ ನರಿ – ದ್ರಾಕ್ಷಿ(?)ಯ ಪಂಚತಂತ್ರ ಶಿಲ್ಪವಿರುವಂತೆ ತೋರುತ್ತದೆ. ಈ ದೇವಾಲಯದ ಪರಿಸರದಲ್ಲಿ ಭೈರವ, ಕಾರ್ತಿಕೇಯ ಹಾಗೂ ಗಣೇಶನ ಬಿಡಿ ಶಿಲ್ಪಗಳನ್ನು ನೋಡಬಹುದಾಗಿದೆ.  ಜೊತೆಗೆ ಕಾಲಾರಿ ಶಿವ, ಕಾಲ ಭೈರವಿ ಮುಂತಾದ ರಾಷ್ಟ್ರಕೂಟ ಶಿಲ್ಪಗಳನ್ನು ಕಾಣಬಹುದಾಗಿದೆ.
 
ಮುಧೋಳ
ತಾ. ಸೇಡಂ
ದೂರ: ೩೨ ಕಿ.ಮೀ.

ಮುಧೋಳವು ತಾಲೂಕಾ ಕೇಂದ್ರ ೩೨ ಕಿ.ಮೀ. ದೂರದಲ್ಲಿದೆ. ಪ್ರಾಚೀನ ಶಾಸನಗಳಲ್ಲಿ “ಮುದುವೂಳಲು” ಎಂದೇ ಉಲ್ಲೇಖಿತಗೊಂಡಿರುವ ಈ ಊರಿನಲ್ಲಿ ರಾಷ್ಟ್ರಕೂಟ ಕನ್ನರದೇವನ ಕಾಲಕ್ಕೆ ಸೇರಿದ ಶಾಸನ ಒಂದು ವರದಿಯಾಗಿದೆ.  ಸುಮಾರು ೧೦ನೇ ಶತಮಾನಕ್ಕೆ ಸೇರಿದ ಈ ಶಾಸನವು ಇಲ್ಲಿನ ರಾಮಲಿಂಗೇಶ್ವರ ಗುಡಿಯ ಕಂಬವೊಂದರ ಮೇಲಿದೆ.  ಈ ಗುಡಿಯ ಕಂಬ ಒಂದರ ಮೇಲಿದೆ. ಈ ಗುಡಿಯನ್ನು ಗೊಳಿಗಾವುಂಡನು ನಿರ್ಮಿಸಿದನು.  ದೇವಾಲಯವು ಗರ್ಭಗೃಹ, ತೆರೆದ ಅಂತರಾಳ ಹಾಗೂ ನವರಂಗಗಳನ್ನು ಹೊಂದಿದ್ದು ಗರ್ಭಗುಡಿಯಲ್ಲಿ ಬಲಹರಿ ಶಿವಲಿಂಗವಿದೆ. ಇದರ ಬಾಗಿಲ ವಾಡದಲ್ಲಿ ಮುರು ಅಲಂಕಾರಿಕ ಶಾಖೆಗಳಿವೆ.  ಲಲಾಟದಲ್ಲಿ ಗಜಲಕ್ಷ್ಮಿ ಇದೆ. ಈ ಗುಡಿಯು ಮುಂದೆ ಮೂರು  ವೀರಗಲ್ಲುಗಳು ವಿಶಿಷ್ಟವಾಗಿ. ಉಳಿದಂತೆ ಊರಲ್ಲಿ ಗೋಪಾಲಸ್ವಾಮಿ, ವಿಠಲ, ಗಣೇಶನ, ನೀಲಕಂಠೇಶ್ವರ, ವೀರಭದ್ರ, ಹನುಮಂತ, ಉರಡಮ್ಮ, ಎಲ್ಲಮ್ಮ, ಅಂಬಾಭವಾನಿ, ಚೌಡಮ್ಮ, ದ್ಯಾವಮ್ಮ, ಮರಗಮ್ಮ ಮುಂತಾದ ನವೀನ ಗುಡಿಗಳು ಇವೆ.
 
ದೇಗುಲಗಳ ತಾಣ ಸೇಡಂ ಪಟ್ಟಣ

ಕಲ್ಬುರ್ಗಿಯಿಂದ ೫೨ ಕಿ.ಮೀ. ದೂರದಲ್ಲಿರುವ ತಾಲೂಕಾ ಹಾಗೂ ಉಪವಿಭಾಗ ಕೇಂದ್ರ ಸೇಡಂ ಪಟ್ಟಣವು ದೇಗುಲಗಳ ತಾಣವೇ ಆಗಿದೆ.  ಇದಕ್ಕೆ ಶಾಸನೋಕ್ತ ಹೆಸರು “ಸೇಡಿಂಬ” ಅದು ಬರಬರುತ್ತ ಸೇಡಂ, ಸೇರಂ ಎಂದಾಗಿದೆ.  ರಾಷ್ಟ್ರಕೂಟ ಕಲ್ಯಾಣ ಚಾಲುಕ್ಯರಂತಹ ಶ್ರೇಷ್ಠ ವಂಶಗಳ ಆಳ್ವಿಕೆಯಲ್ಲಿ ರಾಜಕೀಯ ಆಡಳಿತದ ಘಟಕವಾಗಿ ಅಗ್ರಹಾರದಂತಹ ಶಿಕ್ಷಣ ಕೇಂದ್ರವಾಗಿ ನೂತನ ಚಟುವಟಿಕೆಗಳಿಗೆ ಸ್ಪೂರ್ತಿಯ ಆಗರವೇ ಸೇಡಂ ಪಟ್ಟಣವಾಗಿತ್ತು.  ಅಸಂಖ್ಯಾತ ಮಂದಿರಗಳು ನೂರಾರು ಶಿಲ್ಪ ಸ್ಮಾರಕಗಳು ಭೂಮಿಯಲ್ಲಿ ಹೂತು ಹೋಗಿವೆ.  ಹೆಜ್ಜೆ ಹೆಜ್ಜೆಗೂ ದೇಗುಲಗಳು, ಸಾಲು ಮಂಟಪಗಳು, ಶಾಸನ, ಸ್ಮಾರಕಗಳು ನಮ್ಮನ್ನು ಗತಕಾಲಕ್ಕೆ ಕೊಂಡೊಯ್ಯುತ್ತದೆ.
ಪಂಚಲಿಂಗೇಶ್ವರ, ಬಾಣಂತಿಕಂಬ, ಮಾಣಿಕೇಶ್ವರ ದೇವಾಲಯ, ಮಾಧವ ತ್ರೈಲಿಂಗೇಶ್ವರ ಈಶ್ವರ, ಕೊತ್ತಲ ಬಸವೇಶ್ವರ ದೇವಾಲಯಗಳು, ಜೈನ, ಸರಸ್ವತಿ ಮಂದಿರಗಳು, ಲಕ್ಷ್ಮಿನಾರಾಯಣ ಮಂದಿರಗಳು, ಮುಸ್ಲಿಂ ಸ್ಮಾರಕಗಳು, ನಾಗ, ಗಣಪ ನವಕೋಟಿ ನಾರಾಯಣ, ಜ್ವಾಲಾಮಾಲಿನಿ ವಿಗ್ರಹಗಳು, ಸೇಡಂ ಕೋಟೆ ಹೀಗೆ ಪ್ರಾಚೀನ ಅವಶೇಷಗಳ ತಾಣ ಸೇಡಂ ನಗರವಾಗಿದೆ.
 
ಮಾನ್ಯಖೇಟ ಕೋಟೆ    
ತಾ. ಸೇಡಂ
ದೂರ: ೧೮ ಕಿ.ಮೀ.

ಸೇಡಂ ತಾಲ್ಲೂಕಿನ ಮಾನ್ಯಖೇಟವು (ಮಳಖೇಡ) ರಾಷ್ಟ್ರಕೂಟರ ಕಾಲದಲ್ಲಿ ಪ್ರಸಿದ್ಧ ರಾಜಧಾನಿಯಾಗಿ ಅಗ್ರಹಾರ, ವಾಣಿಜ್ಯ, ಧಾರ್ಮಿಕ ಕೇಂದ್ರವಾಗಿ ಮೆರೆದಿತ್ತು. ಕಾವೇರಿ ನದಿಯಿಂದ ಗೋದಾವರಿ ನದಿಯವರೆಗೆ ವಿಶಾಲ ಸಾಮ್ರಾಜ್ಯದ ರಾಜಧಾನಿ ಮಾನ್ಯಖೇಟವಾಗಿತ್ತು.  ಕನ್ನಡದ ಮೊಟ್ಟ ಮೊದಲ ಉಪಲಬ್ದ ಗ್ರಂಥ ಕವಿರಾಜ ಮಾರ್ಗ ಸೃಷ್ಟಿಯಾದ ಪುಣ್ಯಭೂಮಿ ಇದಾಗಿತ್ತು. ಇಲ್ಲಿಯ ಹಲವಾರು ಅವಶೇಷಗಳು, ಸ್ಮಾರಕಗಳು ಪ್ರವಾಸಿಗರನ್ನು ಆಕರ್ಷಿಸುತ್ತವೆ. ಈಶ್ವರ ದೇವಾಲಯ, ಜೈನ ಮಂದಿರ, ಟೇಕಾಚಾರ್ಯರ ವೃಂದಾವನ, ಸಂತಾನ ಗೋಪಾಲ ಕೃಷ್ಣನ ಮಂದಿರ, ಮಲಯಾದ್ರಿ ಮಾಧವ, ಕೊತ್ತಲು, ವೀರಗಲ್ಲುಗಳು ಹನುಮಾನ ಮಂದಿರ ಇತ್ಯಾದಿಗಳು.
ಮಾನ್ಯಖೇಟವು ಕಾಗಿಣಾನದಿ ದಂಡೆಯ ಮೇಲೆ ನಿಸರ್ಗದ ವಾತಾವರಣದಲ್ಲಿದೆ. ರಾಷ್ಟ್ರಕೂಟರ ಅರಸ ೩ನೇ ಗೋವಿಂದನಿಂದ ಈ ಕೋಟೆಯು ನಿರ್ಮಿಸಲು ಆರಂಭವಾಗಿ ನೃಪತುಂಗ ಚಕ್ರವರ್ತಿಯ ಕಾಲಕ್ಕೆ ಪೂರ್ಣಗೊಂಡಿತು.  ಇದು ಎರಡು ಸುತ್ತಿನ ದುರ್ಗವಾಗಿದ್ದು ಅಲ್ಲಲ್ಲಿ ಗೋಪುರಗಳನ್ನು ನಿರ್ಮಿಸಲಾಗಿದೆ. ಕೋಟೆಯ ಪ್ರವೇಶಕ್ಕೆ ಎರಡು ದ್ವಾರಗಳಿವೆ. ಒಳಭಾಗದಲ್ಲಿ ಕೋಟೆಯ ಕಾವಲುಗಾರರ ಕೋಣೆಗಳಿದ್ದು ಪರಾಕ್ರಮಗಳ ಹೊಡೆತಕ್ಕೆ ಎದುರುಗೊಳ್ಳುವ ಈ ಸೈನಿಕರ ವಸತಿ ಗೃಹಗಳು ಎಚ್ಚರ ಪಡೆಯುತ್ತಿದ್ದವು.  ಇಂತಹ ಭವ್ಯಕೋಟೆಗೆ ಧಕ್ಕೆ ಬಿದ್ದಿದ್ದು ರಾಷ್ಟ್ರಕೂಟರ ಕರ್ಕನ ಕಾಲದಲ್ಲಿ ಕಲ್ಯಾಣದ ಚಾಲುಕ್ಯರ ಅರಸ ತೈಪನು ದಾಳಿಯಿಟ್ಟು ದ್ವಂಸ ಮಾಡಿದನು.  ನಂತರ ಕಸ್ಯಾಣದ ಚಾಲುಕ್ಯರೆ ಈ ಕೋಟೆಯನ್ನು ಪುನರ್ ನಿರ್ಮಿಸಿ ಆಳ್ವಿಕೆ ನಡೆಸಿದರು.
 
ಬಾಣಂತಿ ಕಂಬ ತಾ. ಸೇಡಂ ದೂರ: ೨ ಕಿ.ಮೀ.

ಪಂಚಲಿಂಗೇಶ್ವರ ದೇವಾಲಯದ ಹತ್ತಿರವೆ ಇರುವ ಬಾಣಂತಿ ಕಂಬವು ೪೨ ಅಡಿ ಎತ್ತರದ ಏಕ ಶಿಲಾ ಕಂಬವಾಗಿದ್ದು ತಳಭಾಗದಲ್ಲಿ ಚೌಕಾಕಾರವಾಗಿದ್ದು ಮೇಲಕ್ಕೆ ಹೋದಂತೆಲ್ಲ ಗೋಲಾಕಾರವಾಗಿ ಸಣ್ಣದಾಗುತ್ತಾ ಹೋಗುತ್ತದೆ. ಜೈನರ ವಾಸ್ತು ಶಿಲ್ಪದ ಶೈಲಿಯ ಪ್ರಕಾರ ಇದೊಂದು ಮಾನ ಸ್ತಂಭವಾಗಿದೆ. ಕ್ರಿ.ಶ. ೧೧೨೪ ನೇ ಸೇಡಂ ಶಾಸನದ ಪ್ರಕಾರ ಸೇಡಿಂಬದ ೩೦೦ ಮಹಾರಾಜರು ಶಾಂತಿನಾಥ ಚೈತ್ಯಾಲಯವನ್ನು ನಿರ್ಮಿಸಿ ಸುವರ್ಣ ಕಳಾಸರೋಹಣ ಮಾಡಿ ಜೀನಾಲಯವೆಂದು ಹೆಸರಿಟ್ಟರು.  ಈ ಎಲ್ಲವನ್ನು ಪರಿಶೀಲಿಸಿದರೆ ಇದೊಂದು ಮಾನಸ್ತಂಭವಾಗಿದೆ.
ದಂತ ಕಥೆಯ ಪ್ರಕಾರ ಘಟೋತ್ಗಜನ ಜನನದ ನಂತರ ಆತನ ತಾಯಿ ಹಿಡಂಬೆ ರಾಕ್ಷಸಿಯು ಈ ಕಂಬವನ್ನು ತಂದು ನಿಲ್ಲಿಸಿದ್ದಳೆಂದು ಅದಕ್ಕೆ ಈ ನಗರಕ್ಕೆ ಹಿಡಂಬೆ ಹಿಡಂಬಪುರ ಎಂದು ಕರೆಯಲಾಯಿತು ಎಂಬುದು ಪ್ರತೀತಿ ಇದೆ.
 
ಕನ್ನಡ ಪಾಠಶಾಲೆ ಹಂದರ್ಕಿ      
ತಾ. ಸೇಡಂ
ದೂರ: ೨೫ ಕಿ.ಮೀ.
ಸೇಡಂದಿಂದ ೨೫ ಕಿ.ಮೀ. ದೂರವಿರುವ ಹಂದರ್ಕಿಯು ಐತಿಹಾಸಿಕ ಗ್ರಾಮವಾಗಿದೆ.  ಪ್ರಾಚೀನ ಕಾಲದ ಧಾರ್ಮಿಕ, ಕಲಾತ್ಮಕ ಮತ್ತು ಶೈಕ್ಷಣಿಕ ಕೇಂದ್ರಮಾಗಿತ್ತು. ಇದರ ಪ್ರಾಚೀನ ಹೆಸರು ಪಂದರ್ಕಿಯಾಗಿತ್ತು.  ಇಲ್ಲಿಯ ಲೋಕೇಶ್ವರ ಹಾಗೂ ಜನಮೇಶ್ವರ ದೇವಾಲಯಗಳು ನಾಡಿನ ಚರಿತ್ರೆ ನಿರ್ಮಿಸುತ್ತವೆ.  ಅರಳು ಮುನ್ನೂರ (ಈಗಿನ ಚಿತ್ತಾಪೂರ ತಾಲೂಕಿನ ಅಲ್ಲೂರ) ಹೈಹಯ ವಂಶಸ್ಥರ ಆಡಳಿತಕ್ಕೆ ಒಳಪಟ್ಟ ಈ ಗ್ರಾಮವು ಕಲ್ಯಾಣ ಚಾಲುಕ್ಯರ ಅಧೀನದಲ್ಲಿ ಶಿಕ್ಷಣ ನೀಡುವ ಕೇಂದ್ರವಾಗಿ ಪ್ರಸಿದ್ಧಿ ಹೊಂದಿತ್ತು.  ಇಲ್ಲಿ ಕನ್ನಡ ಪಾಠ ಶಾಲೆಯು ಕ್ರಿ.ಶ. ೧೧೮ ರ ಶಾಸನದ ಪ್ರಕಾರ ವಿದ್ಯಾರ್ಥಿ ಮಾನಿಗಳಿಗೆ ಓದಿಸುವ ಉಪಾಧ್ಯಾಯರು ಎಂಬ ಶಾಸನದ ನುಡಿಗಳೇ ಸಾಕ್ಷಿಯಾಗಿವೆ.  ದೇವಸ್ಥಾನದ ಮಂಟಪದಲ್ಲಿ ಕನ್ನಡ ಪಾಠ ಶಾಲೆಯಲ್ಲಿ ನೂರಾರು ಮಕ್ಕಳು ಭಾಷೆಯನ್ನು ಕಲಿಯುತಿದ್ದರು ಎನ್ನುವುದನ್ನು ಗಮನಿಸಿದರೆ ಖಂಡಿತ ಅಂದು ಕನ್ನಡಕ್ಕೆ ಕೊಟ್ಟ ಮಹತ್ವವನ್ನು ತಿಳಿಸುತ್ತದೆ.
ಜೀವರ್ಗಿ ತಾಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ಕಡಕೋಳ ಮಡಿವಾಲೇಶ್ವರ ಮಠ          
ತಾ. ಜೇವರ್ಗಿ
ದೂರ ೪೬ ಕಿ.ಮೀ.

ತಾಲೂಕಾ ಕೇಂದ್ರ ಜೇವರ್ಗಿಯಿಂದ ನೈಋತ್ಯಕ್ಕೆ ೪೬ ಕಿ.ಮೀ. ಯಡ್ರಾಮಿಯಿಂದ ವಾಯುವ್ಯಕ್ಕೆ ೬ ಕಿ.ಮೀ. ಚಿಣಗೇರಿ ಹೊಳೆಯ ಎಡದಂಡೆಯ ಮೇಲಿರುವ ಧಾರ್ಮಿಕ ಕೇಂದ್ರಮಾಗಿದೆ. ಶರಣ ಬಸವೇಶ್ವರರ ಸಮಕಾಲೀನರಾದ ಕಡಕೋಳ ಮಡಿವಾಳಪ್ಪನವರ ಮಠದಿಂದಾಗಿ ಈ ಊರು ಪ್ರಸಿದ್ಧವಾಗಿದೆ.  ಕಲ್ಬುರ್ಗಿ ತಾಲೂಕಿನ ಬಿದನೂರಿನಲ್ಲಿ ಜನಿಸಿದ ಮಡಿವಾಳಪ್ಪ ಶರಣ ಬಸವೇಶ್ವರರ ಪ್ರಭಾವದಿಂದ ಅರಳಗುಂಡಿಗೆಯಲ್ಲಿ ಸ್ವಲ್ಪಕಾಲ ಇದ್ದು ನಂತರ ಕಾರಣಾಂತರದಿಂದ ಕಡಕೋಳಕ್ಕೆ ಬಂದು ನೆಲೆಸಿ ಅಲ್ಲೆ ಐಕ್ಯರಾದರು.  ಇವರ ಸಮಾಧಿಯು ಇಲ್ಲಿದ್ದು ಮಡಿವಾಳಪ್ಪ ಮಠವೆಂದು ರೂಡಿಯಲ್ಲಿದೆ.  ಮಡಿವಾಳೇಶ್ವರ ಮಠ ಪ್ರಾಚೀನ ಕಟ್ಟಡವಾಗಿದ್ದು ವಿಶಾಲವಾದ ಪ್ರಾಕಾರದಲ್ಲಿರುವ ಗುಡಿಯಲ್ಲಿ ವೇದಿಕೆಯ ಮೇಲೆ ಮಡಿವಾಳಪ್ಪ ಹಾಗೂ ಶಿಷ್ಯನ ಗದ್ದುಗೆಯು ಇರುವ ಭೀಮಾಶಂಕರನ ಗುಡಿ ಇದೆ. ವಚನಕಾರರಾಗಿದ್ದ ಮಡಿವಾಳಪ್ಪನವರು “ಕೈವಲ್ಯ ವಾಕ್ಯಾಮೃತ” ಎಂಬ ವಚನ ಕೃತಿಯನ್ನು ರಚಿಸಿದ್ದು ಹಲವಾರು ತತ್ವ ಪದಗಳನ್ನು ರಚಿಸಿದ್ದಾರೆ.
 
ಮಳ್ಳಿ   
ತಾ. ಜೇವರ್ಗಿ
ದೂರ ೫೦ ಕಿ.ಮೀ.
ತಾಲೂಕಾ ಕೇಂದ್ರ ಜೇವರ್ಗಿಯಿಂದ ನೈಋತ್ಯಕ್ಕೆ ೫೦ ಕಿ.ಮೀ. ದೂರದಲ್ಲಿರುವ ಮಳ್ಳಿಯು ನೆರೆಯ ಕುಳಗೇರಿ ಗ್ರಾಮದ ಶಾಸನದಲ್ಲಿ “ಮಣಳಿ” ಎಂದೇ ಪ್ರಖ್ಯಾತವಾದ ಈ ಗ್ರಾಮ ಚೌಡೇಶ್ವರಿಯ ಜಾತ್ರೆಯಿಂದಾಗಿ ಮಹತ್ವ ಪಡೆದಿದೆ. ಊರಿನಲ್ಲಿ ಚದುರಿಕೊಂಡಿರುವ ಅವಶೇಷಗಳ ಆಧಾರದ ಮೇಲೆ ಇದರ ಪ್ರಾಚೀನತೆಯನ್ನು ಸುಮಾರು ೧೦-೧೧ನೇ ಶತಮಾನ ಎಂದು ಗುತುತಿಸಬಹುದಾಗಿದೆ. ಮೊದಲ ದಿನ ಚೌಡೇಶ್ವರಿಯ ಎರಡು ಬೆಳ್ಳಿಯ ಮುಖವಾಡಗಳನ್ನು ಪೂಜಿಸಿ ರಾತ್ರಿ ಊರಲ್ಲಿ ಮೆರೆಸುತ್ತಾರೆ.  ಎರಡನೆಯ ದಿನ ಜಾತ್ರೆಯಲ್ಲಿ ದೇವಿಯರ ಮುಖವಾಡವನ್ನು ಧರಿಸಿ ಬಡಿಗೆಯಾಟ ಆಡುವರು. ಶಿವರಾತ್ರಿ ಹಬ್ಬದೊಂದಿಗೆ ಜಾಗರಣೆಗೆ ಹೊಂದಿಕೊಳ್ಳುವಂತೆ ಊರಲ್ಲಿ ಹನುಮಂತ, ಚೌಡಮ್ಮ, ಮರಗಮ್ಮನ ಗುಡಿಗಳಿದ್ದು. ಗಾಂಧೀಜಿಗೆಂದೇ ನಿರ್ಮಿಸಿದ ಗಾಂಧೀಗುಡಿ ಇರುವುದು ವಿಶಿಷ್ಟವಾಗಿದೆ. ಅಲ್ಲದೆ ಇಲ್ಲಿರುವ ಸಕ್ಕರೆ ಕಾರ್ಖಾನೆಯು ಪ್ರಸಿದ್ಧವಾಗಿದೆ.
 
ಚನ್ನಬಸಪ್ಪ ಕುಳಗೇರಿ  

ಜೇವರ್ಗಿ ತಾಲೂಕಿನ ಕುರಳಗೇರಿ ಗ್ರಾಮದಲ್ಲಿ ಜನಿಸಿದ ಚನ್ನಬಸಪ್ಪನವರು ಸುರಪೂರದ ಪ್ರೌಢಶಾಲೆಯಲ್ಲಿ ಓದುತ್ತಿರುವಾಗಲೇ ದೇಶಭಕ್ತಿಯ ಸಂಸ್ಕಾರ ಪಡೆದು ಅನ್ಯಾಯದ ವಿರುದ್ಧ ಹೋರಾಡುವ ಸಂಘರ್ಷಮಯ ಜೀವನದಲ್ಲಿ ಕಾಲಿಟ್ಟರು. ಇಪ್ಪತ್ತರ ಹರೆಯದಲ್ಲಿದ್ದಾಗಲೇ ದೇಶದ ರಾಜಕೀಯ ಪರಿಸ್ಥಿತಿಯ ಬಗ್ಗೆ ಯೋಚಿಸುತ್ತಾ ಸಮಾಜಕ್ಕೆ ತಮ್ಮದೆ ಆದ ಸೇವೆ ಸಲ್ಲಿಸಬೇಕೆಂದು ಸಂಕಲ್ಪ ಮಾಡಿದರು.
ಸ್ವತಂತ್ರ ಪ್ರವೃತಿಯವರಾಗಿದ್ದ ಚನ್ನಬಸಪ್ಪನವರು ಮುಸ್ಲಿಂ ಮುಖಂಡರ ಸೊಕ್ಕಿನ ನಡತೆಯನ್ನು ಹಾಗೂ ಹಿಂದೂಗಳ ಮೇಲೆ ರಜಾಕಾರರು ಎಸಗುತ್ತಿದ್ದ ದೌರ್ಜನ್ಯವನ್ನು ಕಂಡು ರೋಸಿ ಹೋಗಿ ಹೋರಾಟಕ್ಕಿಳಿದರು. ಹಿಂದೂಗಳನ್ನು ರಜಾಕಾರರ ಹಿಂಸಾಕೃತ್ಯಗಳಿಂದ ರಕ್ಷಿಸಲೆಂದು ಬಂದೂಕನ್ನು ಕೈಗೆತ್ತಿಕೊಂಡರು. ಸ್ವಾಮಿ ರಮಾನಂದ ತೀರ್ಥ ಜಗನ್ನಾಥರಾವ್ ಚಂಡ್ರಕಿ, ಭೀಮರಡ್ಡಿ ಮುಂತಾದವರೊಂದಿಗೆ ಸಂಪರ್ಕ ಬೆಳೆಸಿಕೊಂಡು ರಜಾಕಾರರ ವಿರುದ್ಧ ಸಶಸ್ತ್ರ ಸುಸಜ್ಜಿತ ಬಂಡಾಯ ಪ್ರಾರಂಭಿಸಿದರು.
ಚಾಣಾಕ್ಷಮಿತಿಗಳೂ ಆದ ಚನ್ನಬಸಪ್ಪನವರು ರಜಾಕಾರರಿಂದ ಜರುಗಬಹುದಾಗಿದ್ದ ಅನೇಕ ದುರ್ಘಟನೆಗಳನ್ನು ಹಿಂಸಾಕೃತ್ಯಗಳನ್ನು ತಪ್ಪಿಸಿದ್ದಾರೆ.  ಅವರು ತಮ್ಮ ಜೀವನ ಪೂರ್ತಿ ತೋರಿದ ಸಾಹಸ ಕಾರ್ಯ ತ್ಯಾಗಗಳು ನಾಡಿನ ಯುವ ಪೀಳಿಗೆಗೆ ಪ್ರೇರಣೆ ಒದಗಿಸುತ್ತವೆ.
 
ಸರ್ದಾರ ಶರಣಗೌಡ ಇನಾಂದಾರ

ಹೈದರಾಬಾದ್ ಕರ್ನಾಟಕ ವಿಮೋಚನಾ ಹೋರಾಟಕ್ಕೆ ಜೇವರ್ಗಿಯ ಅನೇಕ ನಾಯಕರು ಬೆಂಬಲ ವ್ಯಕ್ತಪಡಿಸಿದರು. ಅವರಲ್ಲಿ ಪ್ರಮುಖರಾದವರು ಸರ್ದಾರ ಶರಣಗೌಡರು.  ಸಾವಿರಾರು ಅಹಿಂಸಾವಾದಿಗಳು ಮಾಡಲಾರದ ಕೆಲಸವನ್ನು ಇವರೊಬ್ಬರೆ ಮಾಡಿದ್ದಾರೆ. ಕೈಯಲ್ಲಿ ಬಂದೂಕು ಹಿಡಿದು ರಜಾಕಾರರ ಉಪ್ಪಟಳದಿಂದ ಹಿಂದೂಗಳನ್ನು ರಕ್ಷಿಸಿದ್ದು ಇವರ ದೊಡ್ಡ ಸಾಹಸವಾಗಿದೆ.  ಸಿಂದಗಿ ಕ್ಯಾಂಪಿನಲ್ಲಿ ಅನೇಕ ಹಿಂದೂ ಯುವಕರಿಗೆ ಸೈನಿಕ ತರಬೇತಿಯನ್ನು ಕೊಟ್ಟು ನಿಜಾಮ ರಾಜ್ಯದ ಗಡಿಭಾಗದಲ್ಲಿ ಶರಣಗೌಡರು ರಜಾಕಾರರ ಪಡೆಗಳನ್ನು ಧೂಳಿಪಟ ಮಾಡಿದರು.
ವಿದ್ಯಾರ್ಥಿ ದೆಸೆಯಿಂದಲೇ ಸರ್ದಾರ ಶರಣಗೌಡರು ಸ್ವತಂತ್ರ ಪ್ರವೃತಿಯವರಾಗಿದ್ದು ಧಾರ್ಮಿಕ ಹಕ್ಕುಗಳಿಗಾಗಿ ನಿಜಾಮನ ವಿರುದ್ಧ ಹೋರಾಡಿದ್ದಾರೆ.  ನಿರ್ಭಯಮೂರ್ತಿಯಾಗಿದ್ದ ಸರ್ದಾರ ಶರಣಗೌಡರು ನಿಜಾಮನ ಪೋಲಿಸರೊಂದಿಗೆ ನಿರಂತರ ಸಂಘರ್ಷದಿಂದಾಗಿ ಅವರ ಮೇಲೆ ಹದ್ದಿನ ಕಣ್ಣಿಟ್ಟಿದ್ದರು.  ಇವರನ್ನು ಹಿಡಿದುಕೊಟ್ಟವರಿಗೆ ೨೦ ಸಾವಿರ ರೂಪಾಯಿ ಬಹುಮಾನ ಕೊಡುವುದಾಗಿ ನಿಜಾಮ ಸರ್ಕಾರ ಘೋಷಿಸಿತ್ತು.  ಆದರೆ ಅವರನ್ನು ಹಿಡಿಯುವ ಗುಂಡಿಗೆಯವರು ಯಾರೂ ಇರಲ್ಲಿಲ್ಲ.
ಸರ್ದಾರ ಶರಣಗೌಡ ಇನಾಂದಾರರು ಮಾಡಿದ ಕಾರ್ಯ ಸಾಧನೆ ಅಪಾರವಾದುದು ಅವರು ಒಬ್ಬ ವ್ಯಕ್ತಿ ಎನ್ನುವದಕ್ಕಿಂತ ಮಹಾನ್ ಶಕ್ತಿ ಎಂದರೆ ತಪ್ಪಲ್ಲ.
ಗುಲಬರ್ಗಾ ನಗರದ ಪ್ರೇಕ್ಷಣೀಯ ಸ್ಥಳಗಳು
ಶರಣಬಸವೇಶ್ವರ ದೇವಸ್ಥಾನ
ತಾ. ಗುಲಬರ್ಗಾ
ದೂರ : ೧ ಕಿ.ಮೀ.

ಮೂಲತಃ ಜೇವರ್ಗಿ ತಾಲೂಕಿನ ಅರಳಗುಂಡಿಯವರಾದ ಶರಣ ಬಸವೇಶ್ವರರು (೧೭೪೬ – ೧೮೨೨) ವೀರಶೈವ ಧರ್ಮದ ಪ್ರಚಾರ ಮಾಡುತ್ತ ಗುಲಬರ್ಗಾಕ್ಕೆ ಬಂದು ನೆಲೆ ನಿಂತು ಅದನ್ನೇ ಕಾರ್ಯಕ್ಷೇತ್ರವನ್ನಾಗಿ ಮಾಡಿಕೊಂಡು ತ್ರಿವಿಧ ದಾಸೋಹ ಮೆರೆದು ಮಡಿದರು.  ಶರಣ ಬಸವೇಶ್ವರರ ಸಮಾಧಿಗೆ ನಂತರದಲ್ಲಿ ಗೋಪುರ ರಚಿಸಿದ್ದು ಇದೇ ಇಂದಿನ ಶರಣಬಸವೇಶ್ವರ ದೇವಾಲಯವಾಗಿದೆ. ಶರಣಬಸವೇಶ್ವರರಿಗೆ ಕಲ್ಬುರ್ಗಿಯಲ್ಲಿ ನೆಚ್ಚಿನ ಶಿಷ್ಯರಾಗಿ ನಿಂತವರು ದೊಡ್ಡಪ್ಪ ಶರಣರು.
ಶರಣಬಸವೇಶ್ವರರ ಸಮಾಧಿ ಇರುವ ಗರ್ಭ ಗೃಹದಲ್ಲಿ ಗದ್ದುಗೆಯ ಮೇಲೆ ಗುರು ಶಿಷ್ಯರ ಅವಿನಾಭಾವ ಸಂಬಂಧ ಹಾಗೂ ಸಾಮರಸ್ಯಗಳನ್ನು ಸೂಚಿಸಲು ಶರಣಬಸವೇಶ್ವರ ಹಾಗೂ ಅವರ ಗುರುಗಳ ಬೆಳ್ಳಿಮುಖಗಳನ್ನುಳ್ಳ ಜೋಡಿ ಮೂರ್ತಿಯನ್ನು ಪ್ರಾತಿನಿಧಿಕವಾಗಿ ಪ್ರತಿಷ್ಠಾಪಿಸಿದ್ದು, ಇಂದು ಇದೇ ಭಕ್ತರ ಆರಾಧನಾ ಬಿಂದುವಾಗಿದೆ.  ಇದನ್ನು ಬಳಸಿ ವಿಶಾಲವಾದ ಸಭಾ ಮಂಟಪವಿದ್ದು ಪ್ರದಕ್ಷಿಣಾ ಪಥವೂ ಇದೆ.  ಅರೆ ಕಂಬ, ಬಿಡ ಕಂಬ, ಜೋಡಿ ಕಂಬ ಹಾಗೂ ೩೬ ಕಮಾನುಗಳನ್ನು ಬಳಸಿ ನಿರ್ಮಿಸಿದ್ದು ಹಾಗೂ ವಿಶಿಷ್ಟ ಹೂ-ಬಳ್ಳಿಗಳಿಂದ ನಿರ್ಮಿಸಿದ್ದು, ಛಾವಣಿಯು ವಿಶಿಷ್ಟವಾಗಿದೆ.
ಶ್ರಾವಣ ಮಾಸದಲ್ಲಿ ನಡುವಣ ಸೋಮವಾರ ಶರಣಬಸವೇಶ್ವರರ ಪಲ್ಲಕ್ಕಿ ಉತ್ಸವ ಜರಗುತ್ತಿದ್ದು, ಅಂದು ಸಾವಿರಾರು ಜನ ಬಂದು ಪಾಲ್ಗೊಳ್ಳುತ್ತಾರೆ. ಶರಣ ಬಸವೇಶ್ವರ ಮಹಾದಾಸೋಹ ಪೀಠವು ಇಂದು ಶ್ರೀ ಶರಣಬಸವೇಶ್ವರ ವಿದ್ಯಾ ಸಂಸ್ಥೆಯ ಮೂಲಕ ಜ್ಞಾನ ದಾಸೋಹ ಕಾರ್ಯದಲ್ಲೂ ತನ್ನನ್ನು ತೊಡಗಿಸಿಕೊಂಡಿದೆ.
ಖ್ವಾಜಾ ಬಂದೇ ನವಾಜ್ ದರ್ಗಾ           
ತಾ. ಗುಲಬರ್ಗಾ
ದೂರ : ೨ ಕಿ.ಮೀ.

ಗುಲಬರ್ಗಾದಲ್ಲಿರುವ ಸೂಫಿ ಸಂತ ಖ್ವಾಜಾ ಬಂದೆ ನವಾಜರ ಸಮಾಧಿಯ ಮೇಲೆ ಕಟ್ಟಲಾಗಿರುವ ಇಂಡೋ – ಸಾರಸೆನಿಕ್ ಶೈಲಿಯ ಸುಂದರ ಕಟ್ಟಡ ಮುಸ್ಲಿಂ ಭಕ್ತರ ಹೃದಯಗಳಲ್ಲಿ ಒಂದು ಬಗೆಯ ಹೆಮ್ಮೆಯನ್ನು ಆದರವನ್ನು ಉಂಟು ಮಾಡುವಂತದೆಂಬುದರಲ್ಲಿ ಸಂದೇಹವಿಲ್ಲ.
ಈ ಸೂಫಿ ಸಂತನ ದರ್ಗಾಕ್ಕೆ ದಿನನಿತ್ಯವೂ ನೂರಾರು ಜನ ಮುಸ್ಲಿಮರೂ, ಹಿಂದೂಗಳು ಭೇಟಿ ಕೊಡುತ್ತಾರೆ.  ಗುಲಬರ್ಗಾ ನಗರಕ್ಕೆ ಯಾರೇ ಹೋದರೂ ಅವರು ಎರಡು ಸ್ಥಳಗಳನ್ನು ನೋಡದೆ ಹಿಂದಿರುಗುವುದಿಲ್ಲ.  ಒಂದು ಶರಣಬಸವೇಶ್ವರ ದೇವಾಲಯ ಮತ್ತೊಂದು ಖ್ವಾಜಾ ಬಂದೇ ನವಾಜ ಗೋರಿ.  ಸಾಮಾಜಿಕ ಸಮರಸತೆ, ಕಾಯಕದ ಮಹತ್ವ, ಧಾರ್ಮಿಕ ಸಹಿಷ್ಣುತೆ ಮೊದಲಾದ ಸದ್ಗುಣಗಳನ್ನು ಬೋಧಿಸಿದ ಶರಣರು ಜನಮಾನಸದಲ್ಲಿ ಅವರರಾಗಿ ಯಾವಾಗಲೂ ಉಳಿಯುತ್ತಾರೆ.  ವರ್ಷಕ್ಕೊಮ್ಮೆ ನಡೆಯುವ ಉರುಸಿನಲ್ಲಿ ಸುಮಾರು ಒಂದು ಕೋಟಿ ಜನ ಭಾಗವಹಿಸುತ್ತಾರೆ.
ಪ್ರತಿ ಚಂದ್ರಮಾಸದ ೧೫ನೇ ತೇರಾ ದರ್ಗಾದಲ್ಲಿ ನಡೆಯುವ ಉತ್ಸವಗಳಲ್ಲಿ ಪಾಲ್ಗೊಳ್ಳವ ಶ್ರದ್ಧಾಳುಗಳಲ್ಲಿ ಬಹುಮಂದಿ ಭಾವುಕರಾಗಿ ಮೈಮರೆತು ನರ್ತಿಸುವುದು ಸರ್ವೆಸಾಮಾನ್ಯ.  ಗ್ರಂಥಾಲಯದಲ್ಲಿ ಉರ್ದು, ಪರ್ಷಿಯನ್ ಹಾಗೂ ಅರೇಬಿಕ್ ಭಾಷೆಯ ಸುಮಾರು ಹತ್ತು ಸಾವಿರ ಗ್ರಂಥಗಳಿವೆ.
 
ಗುಲಬರ್ಗಾ ಕೋಟೆ      
ತಾ.ಗುಲಬರ್ಗಾ
ದೂರ : ೩ ಕಿ.ಮೀ.

ರಾಜಾಗುಲಚಂದ ನಿರ್ಮಿಸಿದ ಕಲ್ಬುರ್ಗಿ ಕೋಟೆಯನ್ನು ಮುಂದೆ ಛದ್ರಹೊಳಿಸಿದ್ದು ಅಲ್ಲಾವುದ್ದಿನ್ ಬಹಮನಿ.  ಕೊಡ್ಡ ಕಟ್ಟಡಗಳು, ಮಸೀದಿಗಳು, ದೇವಾಲಯ, ಅಶ್ವಶಾಲೆ ಶಸ್ತ್ರಾಸ್ತ್ರ ಕೋಠಿ ೨೬ ಫಿರಂಗಿಗಳು, ೧೫ ಗೋಪುರಗಳು ಇಲ್ಲಿಯ ವಿಶೇಷ.
೩೮ ಸಾವಿರ ಚದರ ಅಡಿ ಪ್ರದೇಶವನ್ನು ವ್ಯಾಪಿಸಿರುವ ಗುಮ್ಮಟಗಳ ಕಮಾನುಗಳ ಜುಮ್ಮಾ ಮಸೀದಿ.  ಸ್ಪೈನ್ ದೇಶದಲ್ಲಿರುವ ಕಾರ್ಡೋಬಾ ಮಸೀದಿಯನ್ನು ನೆನಪಿಸುತ್ತದೆ. ಇಲ್ಲಿ ಕುಸಿಯುತ್ತಿರುವ ಕೋಟೆಗಳು ಕರ್ನಾಟಕದ ಉರುಳಿ ಹೋದ ಇತಿಹಾಸದ ಕಥೆಯನ್ನು ಹೇಳುತ್ತವೆ.  ಸುಲ್ತಾನ ಹಸನ್ ಘಿಯಾಸುದ್ದೀನ್ ಗೋರಿಗಳು, ಫಿತೋಜ್ ಶಹಾ ಮತ್ತು ಅವರ ಕುಟುಂಬದವರ ಸಮಾಧಿ ನಗರ ಹೊರವಲಯದಲ್ಲಿರುವ ಹಫ್ತ ಗುಂಬಜ್ ಮತ್ತು ನಗರದಲ್ಲಿರುವ ಸುಂದರವಾದ ಮಸೀದಿಗಳು ನೋಡಲೇಬೇಕಾದ ಸ್ಥಳಗಳು.
 
ಬುದ್ಧ ವಿಹಾರ   
ತಾ. ಗುಲಬರ್ಗಾ
ದೂರ : ೩ ಕಿ.ಮೀ.

ಏಷ್ಯದ ಎರಡನೇ ಅತಿ ದೊಡ್ಡ ಬುದ್ಧನ ಗುಮ್ಮಟ ಮಾದರಿಯ ಬೃಹದಾಕಾರದ ಕಟ್ಟಡ.  ಬಿಸಿಲೂರಿನ ಗುಲಬರ್ಗಾದಲ್ಲಿ ಅಧಿಕೃತವಾಗಿ ೦೭-೦೧-೨೦೦೯ ರಂದು ರಾಷ್ಟ್ರದ ಪ್ರಥಮ ಪ್ರಜೆಯಾದ ಶ್ರೀಮತಿ ಪ್ರತಿಭಾದೇವಿ ಸಿಂಗ್ ಪಾಟೀಲ್ ಅವರಿಂದ ಉದ್ಘಾಟಿಸ್ಪಟ್ಟ ಈ ಬೃಹದಾಕಾರದ ಗುಮ್ಮಟದಲ್ಲಿರುವ ಬಂಗಾರ ಲೇಪಿತ ಬೃಹತ್ ಬುದ್ಧನ ವಿಗ್ರಹ ಏಷ್ಯಾದಲ್ಲಿಯೇ ಅತಿದೊಡ್ಡ ವಿಗ್ರಹವಾಗಿದೆ.  ಇದು ಕಲೆ, ಸಾಹಿತ್ಯ, ಸಂಸ್ಕೃತಿ ಮತ್ತು ಸರ್ವಧರ್ಮ ಸಮಾನತೆಗೆ ಗುಲಬರ್ಗಾ ಜಿಲ್ಲೆಯು ಇಡೀ ದೇಶಕ್ಕೆ ಮಾತ್ರವಲ್ಲ ವಿಶ್ವಕ್ಕೂ ಕೂಡ ಮಾದರಿಯಾಗಿದೆ.
ಸುರಪುರ ತಾಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ನಾರಾಯಣಪುರ ಡ್ಯಾಂ 
ತಾ. ಸುರಪೂರ
ದೂರ : ೪೦ ಕಿ.ಮೀ.

ಸುರಪೂರ ತಾಲೂಕಿನ ನಾರಾಯಣಪುರದಿಂದ ೫ ಕಿ.ಮೀ., ಲಿಂಗಸೂರಿನಿಂದ ೨೨ ಕಿ.ಮೀ., ಮುದ್ದೇಬಿಹಾಳದಿಂದ ೩೦ ಕಿ.ಮೀ. ದೂರದಲ್ಲಿರುವ ಈ ರಮ್ಯತಾಣವು ಬಿಜಾಪುರ ಜಿಲ್ಲೆಯ ಮುದ್ದೇಬಿಹಾಳ ತಾಲೂಕಿನ ಸಿದ್ದಾಪೂರ ಗ್ರಾಮ ನಿವೇಶನದಲ್ಲಿದ್ದು ಪ್ರವಾಸಿಗರ ಆನಂದಧಾಮವಾಗಿದೆ.  ಕೃಷ್ಣಾ ಮೇಲ್ದಂಡೆ ಯೋಜನೆಯಡಿಯಲ್ಲಿ ಕೃಷ್ಣಾ ನದಿಗೆ ಇಲ್ಲಿ ನಿರ್ಮಿಸಿರುವ ಅಣೆಕಟ್ಟಿನಿಂದಾಗಿ ಗುಲಬರ್ಗಾ ಹಾಗೂ ಬಿಜಾಪೂರ ಜಿಲ್ಲೆಯ ಹಲವಾರು ಪ್ರದೇಶಗಳಿಗೆ ನೀರಾವರಿ ಹಾಗೂ ವಿದ್ಯುಚ್ಛಕ್ತಿ ಸೌಲಭ್ಯ ದೊರಕಲಿದೆ ಸುಮಾರು ಅರ್ಧ ಕಿ.ಮೀ., ಉದ್ದವಿರುವ ಈ ಅಣೆಕಟ್ಟಿನ ಮೇಲೆ ಹಾದು ಹೋಗುವಾಗ ಸುಡು ಬಿಸಿಲಲ್ಲೂ ಸಾಗರದ ಮೇಲಿಂದ ತೇಲಿ ಬರುವ ತಿಳಿಗಾಳಿ ಪ್ರವಾಸಿಗಳಿಗೆ ಅವರ್ಣನೀಯ ಆನಂದವನ್ನು ನೀಡುತ್ತದೆ. ಅಣೆಕಟ್ಟಿನ ಬಳಿಯಲ್ಲೇ ಸುಂದರವಾದ ಗುಲಾಬಿ ಉದ್ಯಾನ ರೂಪುಗೊಳ್ಳುತ್ತಿದ್ದು, ಪ್ರವಾಸಕ್ಕೆ ಜುಲೈ – ಆಗಷ್ಟ್ ತಿಂಗಳು ಸೂಕ್ತ ಕಾಲವಾಗಿದ್ದು ವಿಹಾರಕ್ಕೆ ಯೋಗ್ಯವಾಗಿದೆ.  ಪ್ರವಾಸಿಗರಿಗೆಂದೇ ಸರ್ಕಾರಿ ವಸತಿ ಗೃಹವಿದೆ.  ಪ್ರವಾಸೋಧ್ಯಮದ ಅಭಿವೃದ್ಧಿಗೆ ಸದಾವಕಾಶವಿದೆ.
ಟೈಲರಸ್ ಬಂಗ್ಲಾ

ಸುರಪೂರ ತಾಲೂಕಿನ ಪುಷ್ಕರಣಿ
ಹೈದ್ರಾಬಾದ್ ನಿಜಾಮರ ಆಳ್ವಿಕೆಯಲ್ಲಿ ಸುರಪೂರ ಕಮಿಷನರ್ ಆಗಿ ೧೮೪೦ ರಿಂದ ರಾಜಾವೆಂಕಟಪ್ಪ ನಾಯಕನನ್ನು ಸಿಂಹಾಸನದಲ್ಲಿ ಕೂಡಿಸಿ ಅಧಿಕಾರ ನಡೆಸಿದ ಮೇಡೋಸ್ ಟೈಲರನು ಇಲ್ಲಿ ನಿರ್ಮಿಸಿರುವ ಬಂಗಲೆಯು ಭವ್ಯವಾಗಿದ್ದು ಅತ್ಯುತ್ತಮ ತಾಂತ್ರಿಕತೆಗೆ ಹೆಸರಾಗಿದ್ದು ವೀಕ್ಷಕರಲ್ಲಿ ವಿಸ್ಮಯವನ್ನು ಉಂಟು ಮಾಡುತ್ತಿದ್ದು, ಇಂದು ಇದು ವಿಶ್ರಾಂತಿಯ ಗೃಹವಾಗಿ ಬಳಸಲ್ಪಡುತ್ತಿದೆ. ಗುಲಬರ್ಗಾದ ಹಲವು ಐತಿಹಾಸಿಕ ನೆಲೆಗಳನ್ನು ಬೆಳಕಿಗೆ ತಂದ ಕೀರ್ತಿ ಮೆಡೋಸ್ ಟೈಲರನಿಗೆ ಸಲ್ಲುತ್ತದೆ.
 
ಕೊಡೇಕಲ್ ದೇವಸ್ಥಾನ
ತಾ.ಸುರಪೂರ
ದೂರ: ೪೨ ಕಿ.ಮೀ.

ಕೊಡೇಕಲ್ ತಾಲೂಕು ಕೇಂದ್ರವಾದ ಸುರಪುರದಿಂದ ನೈಋತ್ಯಕ್ಕೆ ೪೨ ಕಿ.ಮೀ. ದೂರದಲ್ಲಿದೆ.  ಸುಮಾರು ೧೫ನೇ ಶತಮಾನದಲ್ಲಿದ್ದ ಅರೂಢ ಸಂಪ್ರಾದಾಯದ ಕೊಡೇಕಲ್ ಬಸವಣ್ಣ ಇಲ್ಲಿ ನಿಂತು ಕಾಲಜ್ಙಾನ ರಚಿಸಿ, ಹಿಂದೂ-ಮುಸ್ಲಿಂ ಭಾವೈಕ್ಯತೆಗಾಗಿ ದುಡಿದು ದೇಹ ತ್ಯಜಿಸಿದ ಪುಣ್ಯ ಸ್ಥಳವಾಗಿದ್ದು, ಅದರಿಂದಾಗಿ ಇದಕ್ಕೆ ಅಮರ ಕಲ್ಯಾಣವೆಂದೂ ಕರೆಯುವ ವಾಡಿಕೆಯಿದೆ.
ಕೊಡೇಕಲ್ ನಲ್ಲಿ ಬಸವಣ್ಣನ ಎರಡು ಗುಡಿಗಳಿದ್ದು, ಪೇಟೆ ಬಸವಣ್ಣನ ಗುಡಿಯು ಕೊಡೇಕಲ್ ಬಸವಣ್ಣ ಕುಳಿತು ಕಾಲಜ್ಞಾನ ಬರೆದಂತಹ ಸ್ಥಳವಾದರೆ, ಊರ ಬಸವಣ್ಣನ ಗುಡಿಯು ಇವನು ಐಕ್ಯ ಹೊಂದಿದ ಸ್ಥಳವಾಗಿದೆ.  ಈ ಎರಡೂ ಗುಡಿಗಳು ಮುಸ್ಲಿಂ ವಾಸ್ತು ಶೈಲಿಯ ರಚನೆಗಳಾಗಿದ್ದು, ಸುಂದರವಾಗಿವೆ. ಕೊಡೇಕಲ್ ಬಸವಣ್ಣನ ಜಾತ್ರೆ ವರುಷದಲ್ಲಿ ಎರಡು ಬಾರಿ ದೀಪಾವಳಿ ಹಾಗೂ ಯುಗಾದಿಯಾದ ೧೫ ದಿನಕ್ಕೆ ಜರುಗುತ್ತಿದ್ದು, ಆ ಸಂದರ್ಭಗಳಲ್ಲಿ ಪಲ್ಲಕಿ ಉತ್ಸವ ನಡೆಯುತ್ತಿದ್ದು ಸುಮಾರು ೧೫೦೦೦ ಜನ ಪಾಲ್ಗೊಳ್ಳುತ್ತಾರೆ. ಮೈಸೂರು ಜಿಲ್ಲೆಯ ಬೊಪ್ಪಗೌಡನ ಪುರದ ಮಂಟೇ ಸ್ವಾಮಿಯು ಕೊಡೇಕಲ್ ಬಸವಣ್ಣನ ಶಿಷ್ಯನಾಗಿದ್ದು, ಕಪ್ಪಡಿ ರಾಜಪ್ಪಾಜಿಯು, ಕೊಡೇಕಲ್ ಬಸವಣ್ಣನ ಮಕ್ಕಳಲ್ಲಿ ಒಬ್ಬನಾಗಿದ್ದಾನು.
 
ದೇವರ ಗೋನಾಳ       
ತಾ. ಸುರಪೂರ
ದೂರ : ೧೦ ಕಿ.ಮೀ.
ದೇವರ ಗೋನಾಳ ತಾಲೂಕ ಕೇಂದ್ರವಾದ ಸುರಪೂರದಿಂದ ವಾಯುವ್ಯಕ್ಕೆ ೧೦ ಕಿ.ಮೀ. ದೂರದಲ್ಲಿದ್ದು ಪವಾಡ ಪುರುಷ ತಿಂಥಿಣಿ ಮೌನೇಶ್ವರರ ಹುಟ್ಟೂರಾಗಿರುವುದರಿಂದ ಮಹತ್ವ ಪಡೆದಿದೆ. ಗ್ರಾಮ ಪಂಚಾಯತಿ ಕಛೇರಿ ಮುಂದಿರುವ ಎರಡು ಶಿಲಾ ಶಾಸನಗಳಿಂದ ಈ ಊರಿನ ಪ್ರಾಚೀನತೆಯನ್ನು ಸುಮಾರು ೧೧-೧೨ನೇ ಶತಮಾನದಷ್ಟು ಹಿಂದಕ್ಕೆ ಗುರುತಿಸಬಹುದಾಗಿದೆ.
ಇವುಗಳಲ್ಲಿ ಸುಮಾರು ೧೧೦೬ ರ ಪ್ರಾಚೀನ ಶಾಸನವು ಕಲ್ಯಾಣದ ಚಾಳುಕ್ಯ ಅರಸ ಆರನೆಯ ವಿಕ್ರಮಾದಿತ್ಯನ ಕಾಲಕ್ಕೆ ಸೇರಿದ್ದು, ಮಹಾಮಂಡಳೇಶ್ವರ ದೇವರಸ, ಭೋಗರಸ, ದಂಡನಾಯಕರು ಹಾಗೂ ಚಕ್ರವರ್ತಿಯ ರಾಣಿ ಧಾರಲ ದೇವಿಯ ಬಗ್ಗೆ ಪ್ರಸ್ತಾಪಿಸುತ್ತಿದ್ದು, ಮುಂದಿನ ಭಾಗ ಹಾಳಾಗಿರುವುದರಿಂದ ಹೆಚ್ಚಿನ ವಿವರ ಲಭಿಸುವುದಿಲ್ಲ.  ಆದರೂ ಸಾಂದರ್ಭಿಕ ಆಧಾರಗಳಿಂದ ಗೋನಾಳದಲ್ಲಿರುವ ಪ್ರಾಚೀನ ಆದಿಲಿಂಗೇಶ್ವರದ ದೇವಾಲಯಕ್ಕೆ ಸಂಬಂಧಿಸಿದ ಶಾಸನವಿದೆಂದು ಊಹಿಸಬಹುದಾಗಿದ್ದು, ಇದರಂದ ಆ ಗುಡಿಯ ನಿರ್ಮಾಣ ಕಾಲವನ್ನು ಸುಮಾರು ೧೧೦೬ ಕ್ಕೆ ನಿಗದಿಪಡಿಸಬಹುದಾಗಿದೆ.
 
ತಿಂಥಿಣಿ ಶ್ರೀ ಮೌನೇಶ್ವರ          
ತಾ.ಸುರಪುರ
ದೂರ : ೪೬ ಕಿ.ಮೀ.
ಜಿಲ್ಲಾ ಕೇಂದ್ರದಿಂದ ೧೦೦ ಕಿ.ಮೀ. ದೂರದಲ್ಲಿದೆ.

ತಾಲೂಕು ಕೇಂದ್ರವಾದ ಸುರಪುರದಿಂದ ನೈಋತ್ಯಕ್ಕೆ ೧೯ಕಿ.ಮೀ ದೂರದಲ್ಲಿ ಸುರಪುರ ಲಿಂಗಸುಗೂರ ಮಾರ್ಗದಿಂದ ೫ ಕಿ.ಮೀ. ಒಳಗಾದಂತೆ ಕೃಷ್ಣಾ ನದಿಯ ಎಡ ದಂಡೆಯ ಮೇಲಿರುವ ಹಿಂದೂ-ಮುಸ್ಲಿಂ ಭಾವೈಕ್ಯತೆಯನ್ನು ಸಾರುವ ಧಾರ್ಮಿಕ ಕೇಂದ್ರವಾಗಿದೆ.  ಸುಮಾರು ೧೭ನೇ ಶತಮಾನದಲ್ಲಿ ಜೀವಿಸಿದ್ದ ಸಂತ ಮೌನಪ್ಪಯ್ಯನ ಗದ್ದುಗೆ ಇಲ್ಲಿದ್ದು ಹಿಂದೂಗಳು ಇವರನ್ನು ಮೌನೇಶ್ವರನೆಂದೂ ಮತ್ತು ಮುಸ್ಲಿಮರು ಮೌನುದ್ದೀನ್ ರೆಂದೂ ಭಕ್ತಿಯಿಂದ ಆರಾಧಿಸುತ್ತಾರೆ. ಸುರಪುರ ತಾಲೂಕಿನ ದೇವರ ಗೊನಾಳದಲ್ಲಿ ವಿಶ್ವಕರ್ಮ ಕುಟುಂಬದಲ್ಲಿ ಜನಿಸಿದ ಮೌನೇಶ್ವರರು ಹಿಂದೂ-ಮುಸ್ಲಿಂ ಸಮಾಜದ ಸಮಾನ ಗೌರವಕ್ಕೆ ಪಾತ್ರವಾದ ದಿವ್ಯಚೇತನ.  ಈ ಸಂತರು ಐಕ್ಯವಾದ ಸ್ಥಳದಲ್ಲಿ ಇಂದು ಇರುವ ಕಮಾನು ಮಿನರೇಟ್ ಹಾಗೂ ಗುಮ್ಮಟಗಳನ್ನುಳ್ಳ ಮೌನಪ್ಪಯ್ಯ ಗುಡಿಯನ್ನು ಸುರಪುರದ ನಾಯಕನ ಆಸ್ಥಾನದಲ್ಲಿ ೧೭೫೨-೧೮೦೨ ರ ವರೆಗೆ ಮಂತ್ರಿಗಳಾಗಿದ್ದ ನಿಷ್ಠಿ ಕಡೆಲೆಪ್ಪ, ನಿಷ್ಠಿ ವೀರಪ್ಪಯ್ಯ ಹಾಗೂ ಪ್ರಮುಖರಾದ ಶೆಟ್ಟಿ ಸೊಂಬಣ್ಣ ನಿರ್ಮಿಸಿದರೆಂದು ತಿಳಿದು ಬರುತ್ತದೆ.  ವಿಶಾಲವಾದ ಪ್ರಾಕಾರದಲ್ಲಿರುವ ಮೌನಪ್ಪನ ಗುಡಿಯು ನೆಲಮಾಳಿಗೆಯಲ್ಲಿದ್ದು ಮೇಲೆ ಮುಸ್ಲಿಮರ ಮಜಾರ ಇದೆ.  ನೆಲ ಮಾಳಿಗೆಯಲ್ಲಿ ಹೂಜಿ, ಚೆಪ್ಪಕೊಡಲಿ, ಪರಾಸು ಬಟ್ಟಲು ಹಾಗೂ ಪರುಷ ಮಣಿಗಳನ್ನಿಟ್ಟು ಪೂಜೆ ಮಾಡುತ್ತಾರೆ.  ಇಲ್ಲಿ ಸೊರಬಣ್ಣನ ಗದ್ದುಗೆ ಶಿಷ್ಯ ಗುರುಪ್ಪಯ್ಯ ಮಂದಿರ, ಕೈಲಾಸಕಟ್ಟೆ ಶಾಸನ ಕಟ್ಟೆಗಳಿದ್ದು ಸಮೀಪದ ಚಿಕ್ಕ ಬೆಟ್ಟದ ಮೇಲೆ ಮೌನಪ್ಪಯ್ಯನ ಕಮ್ಮಟ ಶಾಲೆ ಇತ್ತೆಂದು ಸ್ಥಳೀಯರು ಹೇಳುತ್ತಾರೆ.  ಏಕಲಾಕ್ ಅಸ್ಸಿ ಹಜಾರ ಪಾಂಚೋಪೀರ ಪೈಗಂಬರ ಮೌನುದ್ದೀನ್ ಎಂಬ ಘೋಷಣೆಯು ಈ ಸಂತನನ್ನು ಜನಪ್ರಿಯಗೊಳಿಸಿದ್ದು ಈವರೆಗೆ ಈತ ರಚಿಸಿರುವ ಸುಮಾರು ೮೦೦ಕ್ಕಿಂತ ಹೆಚ್ಚು ವಚನಗಳು ಲಭಿಸಿವೆ.
ಗುಲಬರ್ಗಾ ನಗರದ ಪ್ರಸಿದ್ದ ಸ್ಥಳಗಳ ಭಾವಚಿತ್ರಗಳು

ಗುಲಬರ್ಗಾ ನಗರದಲ್ಲಿ ಬುದ್ಧ ವಿಹಾರದಲ್ಲಿ ಬುದ್ಧನ ಪ್ರತಿಮೆ
 
[image: https://kanaja.karnataka.gov.in/wp-content/uploads/2011/11/47_Ydgr-300x206.jpg]
ಗುಲಬರ್ಗಾ ನಗರದಲ್ಲಿ ೧೩೬೭ರಲ್ಲಿ ನಿರ್ಮಿತವಾದ ಜುಮ್ಮಾ ಮಸಜಿದ್
 

ಕರ್ನಾಟಕ ಉಚ್ಛ ನ್ಯಾಯಾಲಯ ಸಂಚಾರಿ ಪೀಠ, ಗುಲಬರ್ಗಾ

ಗುಲಬರ್ಗಾ ನಗರದ - ಸಾಥ್ ಗುಂಬಜ್

ಗುಲಬರ್ಗಾ ವಿಶ್ವವಿದ್ಯಾಲಯ, ಗುಲಬರ್ಗಾ

ಗುಲಬರ್ಗಾ ನಗರದ ಶಾಹಬಜಾರ್ ಮಸೀದಿ.

ಗುಲಬರ್ಗಾ ನಗರದ ಸರಕಾರಿ ವಸ್ತು ಸಂಗ್ರಹಾಲಯ

ಗುಲಬರ್ಗಾ ನಗರದ ಸರಕಾರಿ ಅತಿಥಿ ಗೃಹ - ಐವಾನ್ ಎ ಶಾಹಿ
ಚಿತ್ತಾಪೂರ ತಾಲ್ಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ನಾಗಾವಿ                      
ತಾ. ಚಿತ್ತಾಪೂರ
ದೂರ : ೪ ಕಿ.ಮೀ.

ನಾಗಾವಿಯಲ್ಲಿ ಸುಮಾರು ೧೧ನೇ ಶತಮಾನಕ್ಕೆ ಸೇರಿದ ೬೦ ಕಂಬದ ಗುಡಿ ರಾಮೇಶ್ವರ, ಲಕ್ಷ್ಯಣೇಶ್ವರ, ನಂದಿಬಾವಿಗುಡಿ, ವಿಠೋಬ, ನಂದೀಶ್ವರ, ನಾಗಾಯೆ, ಎಲ್ಲಮ್ಮ, ಕಡಲೆ ಬಸವಣ್ಣ, ಈರಪ್ಪಯ್ಯನ ಹಾಗೂ ಜುಮ್ಮಾಮಸೀದಿ, ಜೈನ ಮಂದಿರಗಳಿದ್ದು ಇವುಗಳಲ್ಲಿ ಹೆಚ್ಚಿನ ದೇವಾಲಯಗಳಿಂದು ಜೀರ್ಣಾವಸ್ಥೆಯಲ್ಲಿವೆ.  ದಸರಾ ಸಂದರ್ಭದಲ್ಲಿ ೯ ದಿನವು ವಿಶೇಷ ಉತ್ಸವವಿರುತ್ತದೆ.  ಇಲ್ಲಿಯ ದೇವಾಲಯಗಳಲ್ಲಿ ಪುರಾತತ್ವ ಇಲಾಖೆಯಿಂದ ಪೂರ್ಣ ಸಂರಕ್ಷಣೆ ಒಳಪಟ್ಟಿರುವ ೬೦ ಕಂಬದ ದೇವಾಲಯ ಚಾರಿತ್ರಿಕ ದೃಷ್ಠಿಯಿಂಚ ಮಹತ್ವದ್ದಾಗಿದೆ.
ಈ ದೇಮಾಲಯದ ಗರ್ಭಗೃಹ, ತೆರೆದ ಅಂತರಾಳ ವಿಶಾಲವಾದ ಸಭಾಮಂಟಪ ಹೊಂದಿದೆ.  ಗರ್ಭಗೃಹದಲ್ಲಿ ಬ್ರಹ್ಮ, ವಿಷ್ಣು, ಮಹೇಶ್ವರ ಅಖಂಡ ತ್ರೈಪುರುಷರ ಪೀಠವಿದೆ.  ವಿಶಾಲ ಸಭಾ ಮಂಟಪ ೮೮ ಕಂಬಗಳನ್ನುಹೊತ್ತು ನಿಂತಿದೆ.  ಈ ದೇವಾಲಯ ಹಿಂದೆ ವೇದಾಧ್ಯಯನದಲ್ಲಿ ತೊಡಗಿದ್ದ ವಿದ್ಯಾರ್ಥಿಗಳಿಂದ ಕೂಡಿದ ಶಾಲೆಯಾಗಿದ್ದು ಘಟಿಕಾಸ್ಥಾನ ಎಂಬ ಹೆಗ್ಗಳಿಕೆಗೂ ಪಾತ್ರವಾಗಿತ್ತು.
ಸನ್ನತಿ

ಸನ್ನತಿಯು ತಾಲೂಕಾ ಕೇಂದ್ರ ಚಿತ್ತಪೂರದಿಂದ ೪೮ ಕಿ.ಮೀ. ಹಾಗೂ ಶಹಾಪೂರದಿಂದ ಪೂರ್ವಕ್ಕೆ ೧೯ ಕಿ.ಮೀ. ದೂರದಲ್ಲಿದೆ. ಇದನ್ನು ಶಿರವಾಳದ ಹೊಳೆಯ ದಂಡೆಯಲ್ಲಿರುವ ದೋಣಿಯ ಮೂಲಕ ಸುಲಭವಾಗಿ ತಲುಪಬಹುದಾಗಿದೆ.  ಪ್ರಾದೇಶಿಕವಾಗಿ ಸೊಂಥಿ ಎಂದೇ ಕರೆಯಲ್ಪಡುವ ಈ ಊರು ಭೀಮಾ ನದಿಯ ಎಡ ದಂಡೆಯ ಮೇಲಿರುವ ಚಾರಿತ್ರಿಕ ಮಹತ್ವದ ಪ್ರಾಚೀನ ನೆಲೆಯಾಗಿದೆ.  ಸನ್ನತಿಯಿಂದ ಈವರೆಗೆ ಅಶೋಕನ ಕಾಲಕ್ಕೆ ಸೇರಿದ ನಾಲ್ಕು, ಶಾತವಾಹನರ ಕಾಲಕ್ಕೆ ಸೇರಿದ ೭೭ ಪ್ರಾಕೃತ ಭಾಷೆಯಲ್ಲಿರುವ ಬ್ರಾಹ್ಮಿ ಶಾಸನಗಳು ವರದಿಯಾಗಿದ್ದು ಅಧಿಕ ಬ್ರಾಹ್ಮಿ ಶಾಸನಗಳು ದೊರೆತ ಏಕೈಕ ಸ್ಥಳ ಎಂಬ ಹಿಗ್ಗಳಿಕೆಗೆ ಪಾತ್ರವಾಗಿದೆ.  ಇಲ್ಲಿರುವ “ಚಂದ್ರಲಾ ಪರಮೇಶ್ವರಿ” ದೇವಾಲಯವೇ ಪ್ರವಾಸಿಗರ ಆದರ್ಷಣೆಯ ಕೇಂದ್ರವಾಗಿದೆ.  ಊರಿಂದ ಒಂದೂವರೆ ಕಿ.ಮೀ. ದೂರದಲ್ಲಿದೆ, ಈ ದೇವಾಲಯವದ ದ್ರಾವಿಡ ಶೈಲಿಯ ಗೋಪುರವು ಸುಂದರ ಶಿಲ್ಪಗಳಿಂದಾಗಿ ಚಿತ್ತಾಕರ್ಷಕವಾಗಿದೆ.  ಈ ದೇವಾಲಯವು ಗರ್ಭಗೃಹ ತೆರೆದ ಅಂತರಾಳ ಹಾಗೂ ನವರಂಗಗಳನ್ನು ಹೊಂದಿದ್ದು, ಶ್ರೀ ಚಕ್ರದ ತಳವಿನ್ಯಾಸವಿರುವ ಗರ್ಭಗೃಹವನ್ನು ಪದ್ಮಾಕಾರದ ಶಿಖರದಿಂದ ಅಲಂಕರಿಸಿದೆ.  ಗರ್ಭಗೃಹದಲ್ಲಿ ಸರ್ಪ, ಮಹಾಕಾಳಿ, ಲಕ್ಷ್ಮಿ ಮತ್ತು ಸರಸ್ವತಿಯರ ಕೆತ್ತನೆಯುಳ್ಳ ಕಂಚಿನ ಪ್ರಭಾವಳಿ ಇದ್ದು ಪ್ರಭಾವಳಿಯಲ್ಲಿ ಧ್ವಜ, ಶಂಖ, ಚಕ್ರಗಳಿವೆ.  ಇದರ ಮುಂದೆ ಬಲತುದಿಯಲ್ಲಿ ಮಹಾಕಾಳಿ, ನಡುವೆ ಶ್ರೀ ಚಕ್ರ ಹಾಗೂ ಎಡಕ್ಕೆ ಚಂದ್ರಲಾ ಪರಮೇಶ್ವರಿಯ ಕಿರು ಶಿಲ್ಪಗಳಿದ್ದು ಈ ದೇವಿಯೇ ಇಲ್ಲಿಯ ಪ್ರಧಾನ ದೇವತೆಯಾಗಿದ್ದಾಳೆ.
 
ಕಾಳಗಿ
 
ತಾಲೂಕಾ ಕೇಂದ್ರವಾದ ಚಿತ್ತಾಪೂರದಿಂದ ೫೦ ಕಿ.ಮೀ. ಗುಲ್ಬರ್ಗಾದಿಂದ ಪೂರ್ವಕ್ಕೆ ೬೦ ಕಿ.ಮೀ. ದೂರದಲ್ಲಿದೆ.   ಪ್ರಾಚೀನ ಶಾಸನಗಳಲ್ಲಿ ಇದರ ಹೆಸರು “ಕಾಳಗೆ” ಎಂದೇ ಇದೆ.  ಇಲ್ಲಿಯ ಶಾಸನಗಳಲ್ಲಿ ಉಲ್ಲೇಖವಾಗಿರುವ ಸೋಮೇಶ್ವರ, ಬಿಬ್ಬೇಶ್ವರ, ಕಾಳೇಶ್ವರ, ಜಯಲಿಂಗೇಶ್ವರ ಹಾಗೂ ಹೊಂಕೇಶ್ವರ ದೇವಾಲಯಗಳು ಇಂದು ಬೇರೆ ಬೇರೆ ಹೆಸರುಗಳಿಂದ ಕರೆಯಲ್ಪಡುತ್ತಿವೆ.  ಊರ ಹೊರಗೆ ಇರುವ ಮಲ್ಲಿಕಾರ್ಜುನ ದೇವಾಲಯವೇ ಶಾಸನೋಕ್ತ ಗೊಂಕೇಶ್ವರ ದೇವಸ್ಥಾನವಾಗಿದ್ದು ೧೧೬೩ ರಲ್ಲಿ ಮಹಾಮಂಡಳೇಶ್ವರ ಬಾಣವೀರ ಕೊಕರಸನು ಇದನ್ನು ನಿರ್ಮಿಸಿದ್ದಾನೆ.  ಗರ್ಭಗೃಹದಲ್ಲಿ ಬೃಹತ್ತಾದ ಶಿವಲಿಂಗವಿದ್ದು ಇದರ ದ್ವಾರಬಂಧವು ಚತುರ್ ಶಾಖಾಲಂಕೃತವಾಗಿದ್ದು ಇಕ್ಕೆಲಗಳಲ್ಲಿ ಶೈವ, ದ್ವಾರಪಾಲಕರು, ಲಲಾಟದಲ್ಲಿ ಗಜಲಕ್ಷ್ಮಿಯಿದ್ದು, ಉತ್ತರಾಂಗವನ್ನು ಪಂಚ ಶಿಖರಗಳಿಂದ ಅಲಂಕರಿಸಲಾಗಿದೆ.  ನವರಂಗವನ್ನು ಮೂರು ದಿಕ್ಕಿನಿಂದಲೂ ಪ್ರವೇಶಿಸಬಹುದಾಗಿದ್ದು ಅದರ ಅಧಿಷ್ಠಾನದಲ್ಲಿ ವಜ್ರಪಟ್ಟಿಕೆಯ ಅಲಂಕಾರವಿದೆ.
ಊರ ಹೊರಗೆ ಹನುಮಂತನ ಗುಡಿಯಲ್ಲಿ ಸುಮಾರು ೧೦ ಅಡಿ ಎತ್ತರ ೬ ಅಡಿ ಅಗಲದ ಗಣಪತಿಯು ಬೃಹತ್ ಶಿಲ್ಪವಿದೆ. ಅಲ್ಲೇ ಗುಡಿಯ ಮುಂದೆ ಪೇಠಸ್ಥದ ಚತುರ್ಮುಖ ಬ್ರಹ್ಮನಶಿಲ್ಪವಿದೆ. ಎರಡು ಅಡಿ ಉದ್ದ ಮತ್ತು ಒಂದಡಿ ಅಗಲವಿರುವ ಫಲಕದ ತುಂಡೊಂದರ ಮೇಲ್ಲಿರುವ ಮೂವರು ಮಹಿಳೆಯರು, ಜಿಂಕೆ, ಗಿಳಿ ಹಾಗೂ ಹೂವುಗಳ ರೇಖಾ ಚಿತ್ರಗಳು ವಿದೇಶಿ ಅಂಶಗಳನ್ನು ಒಳಗೊಂಡಿದ್ದು ಪ್ರಾಯಶಃ ರೋಮನ್ನರೊಂದಿಗಿದ್ದ ಸಂಪರ್ಕವನ್ನು ಇದು ಸೂಚಿಸುತ್ತದೆಂಬ ಅಭಿಪ್ರಾಯವಿದೆ. ಈಗ ಇದು ಗುಲ್ಬರ್ಗಾ ವಿಶ್ವವಿದ್ಯಾಲಯದ ಇತಿಹಾಸ ವಿಭಾಗದಲ್ಲಿದೆ.
 
ಮರತೂರ
ಮರತೂರು ತಾಲುಕಾ ಕೇಂದ್ರವಾದ ಚಿತ್ತಾಪುರದಿಂದ ವಾಯುವ್ಯಕ್ಕೆ ೨೫ ಕಿ.ಮೀ. ಗುಲಬರ್ಗಾದಿಂದ ಆಗ್ನೇಯಕ್ಕೆ ೧೬ ಕಿ.ಮೀ. ದೂರದಲ್ಲಿರುವ ಚಾರಿತ್ರಿಕ ಮಹತ್ವದ ಸ್ಥಳವಾಗಿದೆ.  ಈ ಸ್ಥಳದಿಂದ ಈವರೆಗೆ ವರದಿಯಾಗಿರುವ ಶಾಸನಗಳಲ್ಲಿ ಒಂದು ಆರನೆಯ ವಿಕ್ರಮಾದಿತ್ಯನ ಗುರು ಆಸ್ಥಾನ ಪಂಡಿತ ವಿಜ್ಞಾನೇಶ್ವರರನ್ನು ದಾಖಲಿಸುವುದರೊಂದಿಗೆ ಪ್ರಾಮುಖ್ಯತೆ ಗಳಿಸಿದ್ದರೆ ಇನೊಂದು ನಾಯಕನೊಬ್ಬ ಭೂದಾನ ಮಾಡಿದ ಅಂಶವನ್ನು ದಾಖಲಿಸಿದ್ದು ಅಸ್ಪಷ್ಟವಾಗಿದೆ. ಮಿತಾಕ್ಷರವೆಂಬ ಧರ್ಮಶಾಸ್ತ್ರದ ಕರ್ತೃವಾದ ವಿಜ್ಞಾನೇಶ್ವರರು ಈ ಊರಿನವರೆ ಎಂಬ ಅಭಿಪ್ರಾಯವಿದೆ.  ವಿಜ್ಞಾನೇಶ್ವರರ ಮಗ ಹೆಗ್ಗಡೆ ಬೀಚಿರಾಜ ಮತ್ತು ಅವನ ಸತಿ ಚಾಮಲಾ ದೇವಿಯರು ಮರತೂರಿನಲ್ಲಿ ಮಹಾದೇವ, ಕೇಶವದೇವ ಹಾಗೂ ಬಿಜ್ಜೇಶ್ವರ ದೇವರುಗಳುಳ್ಳ ದೇವಾಲಯವನ್ನು ನಿರ್ಮಿಸಿದಾಗ, ಮಹಾಮಂಡಳೇಶ್ವರರಾದ ಬಿಬ್ಬರಸ, ಗೊಂಕರಸ ಹಾಗೂ ಇತರರು ದೇವರ ಪೂಜಾ ವಿಧಿ ಕಾರ್ಯಗಳಿಗಾಗಿ ಭೂದಾನ ಮಾಡಿದ ಅಂಶ ಶಾಸನದಲ್ಲಿ ಉಲ್ಲೇಖಿತವಾಗಿದೆ.
 
ಬುದ್ಧಸ್ತೂಪಗಳು
ಚಿತ್ತಾಪೂರ ತಾಲೂಕಾ ಕೇಂದ್ರದಿಂದ ೪೮ ಕಿ.ಮೀ. ದೂರದ ಸನ್ನತಿಯ ಚಂದ್ರಲಾ ಪರವೇಶ್ವರಿಯ ಗುಡಿಯ ಮುಂದಿರುವ ಬೌದ್ಧ ಶಿಲ್ಪ ಫಲಕ ಹಾಗೂ ಅದರ ಸನಿಹವೇ ಇರುವ ಬೋಧಿ ವೃಕ್ಷ ಬರಿದಾದ ಸಿಂಹಾಸನ ಹಾಗೂ ಪಾದುಕೆಯ ಸುಂದರ ಕೆತ್ತನೆಯಿರುವ ಶಿಲ್ಪ ಫಲಕ ಹಾಗೂ ಅದರ ಶಾಸನವಿರುವ ವೀರಗಲ್ಲುಗಳಿವೆ.
ಅಶೋಕನ ಪೂರ್ವ ಕಾಲಕ್ಕೆ ಸೇರಿದ ಬೌದ್ಧ ಯಕ್ಷೀಯ ಕೆತ್ತನೆಯುಳ್ಳ ಇಲ್ಲಿನ ಪದಕ ರೋಮನ್ ಚಕ್ರವರ್ತಿ ಟೈಬಿರಿಯಷನ ಚಿತ್ರವುಳ್ಳ ಜೇಡಿ ಮಣ್ಣಿನ ಪದಕಗಳು ಪತ್ತೆಯಾಗಿವೆ.  ಸನ್ನತಿಯ ಎದುರು ದಂಡೆಯ ಮೇಲಿರುವ ಹಸರಗುಂಡಿಗೆಯಲ್ಲಿ ಬೌದ್ಧಸಂಬಂಧವುಳ್ಳ ಎರಡು ದಿಬ್ಬಗಳಿವೆ.  ಇಲ್ಲಿ ಬೌದ್ಧ ಅವಶೇಷಗಳಲ್ಲಿ ಆಸೀನ ಭಂಗಿಯಲ್ಲಿರುವ ಗಜಲಕ್ಷ್ಮಿಯ ಸುಂದರ ಕೆತ್ತೆನೆಯುಳ್ಳ ಪದಕವಿರುವ ಕೊರಳಹಾರವನ್ನು ಧರಿಸಿರುವ ಯಕ್ಷನ ಶಿಲ್ಪ ಮಹತ್ವದ್ದಾಗಿದ್ದು ದಕ್ಷಿಣ ಭಾರತದಲ್ಲಿ ಲಭ್ಯವಿರುವ ಅತ್ಯಂತ ಪ್ರಾಚೀನ ಗಜಲಕ್ಷ್ಮಿಯ ಉದಾಹರಣೆ ಎಂಬ ಅಂಶ ಗಮನಾರ್ಹ, ಉತ್ಖನನಗಳಿಂದಾಗಿ ಸನ್ನತಿ ಹಾಗೂ ಕನಗನ ಹಳ್ಳಿಯಲ್ಲಿ ಸ್ತೂಪಗಳಿದ್ದ ಅಂಶ ಸ್ಥಿರಪಡಿಸಿವೆ.
 
ವಾಡಿ   
ತಾ. ಚಿತ್ತಾಪೂರ
ದೂರ ೧೫ ಕಿ.ಮೀ.

ವಾಡಿಯು ತಾಲೂಕಾ ಕೇಂದ್ರವಾದ ಚಿತ್ತಾಪೂರದಿಂದ ೧೫ ಕಿ.ಮೀ. ದೂರದಲ್ಲಿರುವ ದೊಡ್ಡ ರೈಲ್ವೆ ಜಂಕ್ಷನ್ ಆಗಿದ್ದು ಹೈದರಾಬಾದ್, ಸೊಲ್ಲಾಪುರ ಚೆನೈ ರೈಲು ಮಾರ್ಗಗಳ ಕೂಡು ಸ್ಥಳವಾಗಿದೆ.  ೧೮೭೪ ರವರೆಗೆ ಇದೊಂದು ಅರಣ್ಯ ಗ್ರಾಮವಾಗಿತ್ತು. ಆದರೆ ಹೈದರಾಬಾದ ರೈಲು ಮಾರ್ಗಗಳ ಜೋಡಣೆಯಿಂದ ಮಹತ್ವ ಪಡೆಯಿತು.  ವಾಡಿಯು ಇಂದು ಎ.ಸಿ.ಸಿ. ಸಿಮೆಂಟ್ ಕಾರ್ಖಾನೆಯಿಂದ ಪ್ರಸಿದ್ಧಿ ಹೊಂದಿದೆ.
ಚಿಂಚೊಳ್ಳಿ ತಾಲ್ಲೂಕಿನ ಪ್ರೇಕ್ಷಣೀಯ ಸ್ಥಳಗಳು
ಸುಕ್ಷೇತ್ರ ಬುಗ್ಗಿ  
ತಾ.ಚಿಂಚೊಳ್ಳಿ
ದೂರ : ೧ ಕಿ.ಮೀ.

ಚಿಂಚೊಳ್ಳಿ ಪಟ್ಟಣದಿಂದ ಉತ್ತರಕ್ಕೆ ೧ ಕಿ.ಮೀ. ದೂರ ಕ್ರಮಿಸಿದರೆ ನಿಸರ್ಗದ ಮಡಿಲಲ್ಲಿ ಮುಲ್ಲಾಮಾರಿ ನದಿಯ ದಡದಲ್ಲಿ ೫ ಲಿಂಗಗಳು ಸ್ಥಾಪನೆ ಮಾಡಲಾಗಿದೆ.  ಇದು ಪಾಂಡವರು ವನವಾಸದಲ್ಲಿದ್ದಾಗ ಅವರು ಪೂಜೆಗೆಂದು ಸ್ಥಾಪಿಸಿದರೆಂದು ಹೇಳಲಾಗುತ್ತದೆ.  ಇಲ್ಲಿ ಬಸವಣ್ಣನ ಒಂದು ಚಿಕ್ಕ ಮೂರ್ತಿ ಸ್ಥಾಪಿಸಿದ್ದಾರೆ.  ಅದರ ಮುಂದೆ ಚೌಕಾಕಾರದ ೩”x೨”=೬” ಅಡಿ ವಿಸ್ತೀರ್ಣದ ಹೊಂಡವಿದೆ. ಅದರೊಳಗಿಂದ ನೀರು ಬುಗ್ಗೆಯಾಗಿ ಸದಾಕಾಲ ಉಕ್ಕಿ ಬರುತ್ತದೆ.  ಈ ಹೊಂಡದಲ್ಲಿ ನೀರಿನ ರಭಸಕ್ಕೆ ಉಸುಕು ಕೂಡಾ ಸದಾ ಮೇಲೆ ಬರುತ್ತದೆ.
ಈ ನೀರಿನ ವಿಶೇಷತೆ ಎಂದರೆ ಇಲ್ಲಿ ಸ್ನಾನ ಮಾಡಿದರೆ ದಿನವಿಡಿ ಚೈತನ್ಯವಿರುತ್ತದೆ ಎಂದು ಹೇಳುವುದುಂಟು.  ಮತ್ತೊಂದು ವಿಶೇಷತೆ ಇಲ್ಲಿ ಎಷ್ಟೇ ಜನ ನೀರಿನಲ್ಲಿಳಿದು ಕುಣಿದು ಕುಪ್ಪಳಿಸಿದರೂ ಕೂಡ ನೀರು ತಿಳಿಯಾಗಿಯೇ ಇರುತ್ತದೆ.
ಇಲ್ಲಿ ಬುಗ್ಗಿಯಾಗಿ ಬರುವ ನೀರು ಕಾಶಿಯಿಂದ ಬರುತ್ತದೆಂಬ ಭಾವನೆಯನ್ನು ಜನರು ಹೊಂದಿರುತ್ತಾರೆ.  ಇದು ಮಕ್ಕಳು ವೀಕ್ಷಿಸಲು ಪ್ರೇಕ್ಷಣಿಯ ಸ್ಥಳವಾಗಿದೆ.
ಪ್ರತಿ ವರ್ಷ ಶಿವರಾತ್ರಿಯಂದು ಇಲ್ಲಿನ ಲಿಂಗಗಳಿಗೆ ಪೂಜೆ ಮಾಡುವ ಪ್ರತೀತಿ ಇದೆ.  ಹುಣ್ಣಿಮೆ ಅಮವಾಸ್ಯೆಯಂದು ಕೂಡಾ ಇಲ್ಲಿಗೆ ಬಂದು ಜನರು ಪೂಜೆ ಸಲ್ಲಿಸುತ್ತಾರೆ.  ಒಟ್ಟಾರೆ ಇದು ಚಿಂಚೋಳಿಯ ಪ್ರೇಕ್ಷಣಿಯ ಸ್ಥಳವಾಗಿದೆ.
ಚಂದ್ರಪಳ್ಳಿ ಜಲಾಶಯ  
ತಾ.ಚಿಂಚೋಳಿ
ದೂರ : ೧೨ ಕಿ.ಮೀ

ಇದು ಚಿಂಚೋಳಿಯಿಂದ ೧೨ ಕಿ.ಮೀ. ದೂರದಲ್ಲಿ ನಿಸರ್ಗದ ಮಡಿಲಲ್ಲಿ ನಿರ್ಮಿಸಲಾದ ಈ ಜಲಾಶಯವು ೧೯೬೯ – ೭೦ ರಲ್ಲಿ ೯೯ ಲಕ್ಷ ರೂ. ಅಂದಾಜು ವೆಚ್ಚದಲ್ಲಿ ಪ್ರಾರಂಭವಾದ ಯೋಜನೆ ೨.೦೧ ಕೋಟಿ ರೂ. ವೆಚ್ಚದಲ್ಲಿ ೧೯೭೩ – ೭೪ ರಲ್ಲಿ ಮುಕ್ತಾಯಗೊಂಡಿದ್ದು, ಕರ್ನಾಟಕ ಸರ್ಕಾರದ ಮಟ್ಟದಲ್ಲಿಯೇ ನಿರ್ಧಾರ ಕೈಗೊಂಡು ನಿರ್ಮಿಸಿದ ಇತಿಹಾಸ ಹೊಂದಿದೆ.  ಯೋಜನೆಯ ಕೀರ್ತಿ ಅಂದಿನ ದಕ್ಷ ಆಡಳಿತಗಾರರಾದ ದಿವಂಗತ ಶ್ರೀ ವೀರೇಂದ್ರ ಪಾಟೀಲರಿಗೆ ಸಲ್ಲುತ್ತದೆ.
ಈ ಕೆರೆಯು ನಿಸರ್ಗದ ಮಡಿಲಲ್ಲಿ ಏಳು ಗುಡ್ಡಗಳ ಮಧ್ಯೆ ಸುಂದರ ಸ್ಥಳದಲ್ಲಿ ನಿರ್ಮಿಸಿದ್ದು, ನೋಡುಗರ ಕಣ್ಣಿಗೆ ಹಬ್ಬದೂಟವನ್ನುಂಟು ಮಾಡುತ್ತದೆ.
ಗುಡ್ಡದ ಮೇಲೆ ನಿರ್ಮಿಸಲಾಗಿದೆ.  ಪ್ರವಾಸಿಗರು ಸೆಪ್ಟಂಬರ್, ಅಕ್ಟೋಬರ್ ತಿಂಗಳಲ್ಲಿ ಬಂದು ಇಲ್ಲಿನ ವಿಶೇಷತೆಯುಳ್ಳ ಸೀಬೆ ಹಣ್ಣು ಸವಿದು ಅದರ ಸವಿಯನ್ನು ಮೆಲುಕುಹಾಕುತ್ತಾ ತಮ್ಮ ಮನೆಗಳಿಗೆ ಕೊಂಡೊಯ್ಯುತ್ತಾರೆ.
ಇಲ್ಲಿನ ಕೆರೆಯು ಮಕ್ಕಳಿಗೆ ಮನೋರಂಜನೆಗಾಗಿ ಚಿಕ್ಕ ಚಿಕ್ಕ ದೋಣಿಗಳ ವ್ಯವಸ್ಥೆ ಮಾಡಲಾಗಿದೆ. ಇದು ಚಂದ್ರಪಳ್ಳಿಗೆ ಅಂಟಿಕೊಂಡಿರುವುದರಿಂದ ಪ್ರವಾಸಿಗರಿಗೆ ಅವಶ್ಯಕ ವಸ್ತುಗಳು ಸಿಗುತ್ತವೆ. ಒಟ್ಟಾರೆ ಜುಲೈ, ಅಗಷ್ಟ್ ತಿಂಗಳಿಂದ ಇಲ್ಲಿಗೆ ಬರುವ ಪ್ರವಾಸಿಗರ ಸಂಖ್ಯೆ ಹೆಚ್ಚಾಗುತ್ತಿವೆ.  ಚಿಂಚೋಳಿಯಿಂದ ಸಾರಿಗೆ ವ್ಯವಸ್ಥೆ ಇದೆ. ಒಟ್ಟಾರೆ ಇದು ಒಂದು ಸುಂದರವಾದ ಪ್ರವಾಸಿ ತಾಣವಾಗಿದೆ.
 
ಎತ್ತಿ ಪೋತಾ ಜಲಪಾತ            
ತಾ.ಚಿಂಚೋಳಿ
ದೂರ : ೪೦ ಕಿ.ಮೀ.

"ಮಾನವನಾಗಿ ಹುಟ್ಟಿದ ಮೇಲೆ ಏನೇನ್ ಮನೋಹರ ಕಂಡಿ ಮೀವನದಲ್ಲಿ ಒಮ್ಮೆ ನೋಡು ಜೋಗದ್ ಗುಂಡಿ"
ಎನ್ನುವ ಕವಿವಾಣಿಯು ಜೋಗ ಜಲಪಾತದ ಮಹತ್ವವನ್ನು ವರ್ಣಿಸಿದಾಗ ಹಿಂದುಳಿದ ಪ್ರದೇಶವೆಂದೇ ಹೆಸರಾದ ಹೈದರಾಬಾದ್ ಕರ್ನಾಟಕ ಪ್ರದೇಶದ ಚಿಂಚೋಳಿ ತಾಲೂಕಿನಲ್ಲಿಯೂ ಸಹ ಸುಂದರವಾದ ಜಲಪಾತ ಒಂದು ಎಲೆ ಮರೆಯ ಕಾಯಿಯಂತೆ ಹರಿಯುತ್ತಿದೆ ಎಂದರೆ ಯಾರಿಗೂ ಆಶ್ಚರ್ಯವಾಗಬಹುದು.
“ಎತ್ತಿ ಪೋತಾ” ಎಂಬ ಪದ ತೆಲುಗು ಭಾಷೆಯಿಂದ ಬಂದಿದೆ.  ಇದರ ಅರ್ಥ ಮೇಲಿಂದ ಧುಮ್ಮಿಕ್ಕುವುದು ಎಂದು ಈ ಸ್ಥಳ ಆಂಧ್ರದ ಗಡಿ ಪ್ರದೇಶಕ್ಕೆ ಹೊಂದಿರುವುದರಿಂದ ತೆಲುಗು ಭಾಷೆ ಪ್ರಚಲಿತದಲ್ಲಿದೆ. ಇದು ತಾಲೂಕಾ ಕೇಂದ್ರದಿಂದ ಪೂರ್ವ ದಿಕ್ಕಿಗೆ ಸರಿ ೪೦ ಕಿ.ಮೀ. ದೂರವಿದ್ದು ಗುಲಬರ್ಗಾದ ಮಲೆನಾಡು ಎಂದು ಪ್ರಸಿದ್ಧವಾದ ಕುಂಚಾವರಂ ಘಟ್ಟ ಶ್ರೇಣಿಯಲ್ಲಿ ವಂಟಿಚಿಂತಾದಿಂದ ಒಂದು ಕಿ.ಮೀ. ಕ್ರಮಿಸಿದರೆ ಈ ಸುಂದರ ನಯನ ಮನೋಹರ ದೃಶ್ಯವಿರುವ ತಾಣ ಗೊಚರಿಸುತ್ತದೆ.
ಇಲ್ಲಿ ಮೇಲಿಂದ ರಭಸವಾಗಿ ಧುಮ್ಮಿಕ್ಕುವ ಜಲಧಾರೆಯನ್ನು ನೋಡಲು ಕರ್ನಾಟಕವಲ್ಲದೆ ಬೇರೆ ರಾಜ್ಯಗಳಿಂದಲೂ ಕೂಡಾ ಪ್ರವಾಸಿಗರು ಇಲ್ಲಿಗೆ ಆಗಮಿಸುತ್ತಾರೆ.  ಇದು ಸುತ್ತಲೂ ಬೆಟ್ಟ – ಗುಡ್ಡಗಳನ್ನು ಹೊಂದಿದ್ದು, ಮಳೆಗಾಲದಲ್ಲಿ ಎಲ್ಲಾ ಕಡೆ ಹಚ್ಚ ಹಸಿರಿನಿಂದ ಕಂಗೊಳಿಸುತ್ತದೆ.  ಒಟ್ಟಾರೆ ಇದೊಂದು ಉತ್ತಮ ಪ್ರೇಕ್ಷಣಿಯ ಸ್ಥಳವಾಗಿ ಪ್ರಸಿದ್ಧಯಾಗಿದೆ.
 
ನಾಗರಾಳ ಜಲಾಶಯ  
ತಾ. ಚಿಂಚೋಳಿ
ದೂರ: ೨೩ ಕಿ.ಮೀ.

ಮುಲ್ಲಾಮಾರಿ ನದಿಯು ಚಿಂಚೋಳಿ ತಾಲೂಕಿನಲ್ಲಿ ಹರಿಯುವ ಕಾಗಿಣಾ ನದಿಯ ಒಂದು ಪ್ರಮುಖ ಉಪನದಿ.  ಈ ನದಿಯು ಬಸವಕಲ್ಯಾಣ ತಾಲೂಕಿನ ಮಂಠಾಳ ಗ್ರಾಮದ ಹತ್ತಿರ ಉಗಮವಾಗಿ ಚಿಂಚೋಳಿ ತಾಲೂಕಿನಲ್ಲಿ ಹರಿದು ಕಾಗಿಣಾ ನದಿಯಲ್ಲಿ ವಿಲೀನಗೊಳ್ಳುತ್ತದೆ.
ಇದಕ್ಕೆ ನಾಗರಾಳ ಕೆರೆ ಎಂದು ಕರೆಯುವ ವಾಡಿಕೆ ಇದೆ. ಇದಕ್ಕೆ ಈ ಹೆಸರು ಬರಲು ಕಾರಣವೇನೆಂದರೆ ನಾಗರಾಳ ಎಂಬ ಗ್ರಾಮ ಸಂಪೂರ್ಣವಾಗಿ ಮುಳುಗಡೆ ಹೊಂದಿರುವುದರಿಂದ ನಾಗರಾಳ ಕೆರೆ ಎಂಬ ಹೆಸರು ಬಂದಿದೆ.
ಮುಲ್ಲಾಮಾರಿ ಯೋಜನೆ ಬರಗಾಲ ಕಾಮಗಾರಿ ಅಡಿಯಲ್ಲಿ ೧೯೭೩-೭೪ರಲ್ಲಿ ಯೋಜನೆ ಕಾರ್ಯ ಪ್ರಾರಂಭಗೊಂಡಿದ್ದು, ಕೇಂದ್ರ ಜಲ ಆಯೋಗ ಮತ್ತು ರಾಜ್ಯ ಸರ್ಕಾರದ ಆಡಳಿತಾತ್ಮಕ ತಾಂತ್ರಿಕ ಮಂಜೂರಾತಿ ಪಡೆದ ಯೋಜನೆ ಆಣೆಕಟ್ಟು ತತ್ಸಂಬಧ ಕಾಮಗಾರಿ ೨೦೦೧ ರಲ್ಲಿ ಪೂರ್ಣಗೊಳಿಸಿ ನೀರು ಸಂಗ್ರಹಿಸಲಾಗಿದೆ.  ಪ್ರಾಯೋಗಿಕವಾಗಿ ಹಾಗೂ ಅಧಿಸೂಚಿಸಿದ ಕ್ಷೇತ್ರ ಸೇರಿ ೨೦೦೫ – ೦೬ ರಲ್ಲಿ ಪೂರ್ಣ ಮಟ್ಟಕ್ಕೆ ನೀರು ಸಂಗ್ರಹಿಸುತ್ತಿದೆ.  ಮುಖ್ಯ ಕಾಲುವೆಯ ೫೬ ಕಿ.ಮೀ. ವರೆಗೆ ನೀರು ಹರಿಸಿ ನೀರಾವರಿ ಸೌಲಭ್ಯವನ್ನು ಕಲ್ಪಿಸಲಾಗಿದೆ.  ತಾಲೂಕಿನ ೨೫ ಗ್ರಾಮಗಳ ಒಟ್ಟು ೮೧೦೦ ಹೆಕ್ಟೇರ್ ಪ್ರದೇಶಕ್ಕೆ ನೀರಾವರಿ ಸೌಲಭ್ಯ ಕಲ್ಪಿಸುವ ಗುರಿ ಹೊಂದಿದೆ.
 
ಮುಖ್ಯಮಂತ್ರಿ ದಿವಂಗತ ವೀರೇಂದ್ರ ಪಾಟೀಲರು

ಹಿಂದುಳಿದ ಹೈದ್ರಾಬಾದ್ ಕರ್ನಾಟಕ ಪ್ರದೇಶದಿಂದ ಬಂದ ಅಪ್ರತಿಮ ಚಾಣಾಕ್ಷ ರಾಜಕಾರಣಿಯಾಗಿದ್ದರು ವೀರೇಂದ್ರ ಪಾಟೀಲರು.  ಇವರು ೨೮ ಫೆಬ್ರವರಿ ೧೯೨೪ ರಂದು ಗುಲಬರ್ಗಾ ಜಿಲ್ಲೆಯ ಚಿಂಚೋಳಿ ತಾಲೂಕಿನ ಹೂಡದಳ್ಳಿಯಲ್ಲಿ ಜನಿಸಿದರು.  ತಂದೆ ಬಸಪ್ಪಗೌಡರು, ತಾಯಿ ಚನ್ನಮ್ಮ ಗೌಡತಿ ಇವರದು ದೊಡ್ಡ ಕುಟುಂಬ.
ವಿದ್ಯಾಭ್ಯಾಸ : ಇವರು ಚಿಂಚೋಳಿಯಲ್ಲಿ ಪ್ರಾಥಮಿಕ ಶಿಕ್ಷಣವನ್ನು ಹಾಗೂ ಕಲಬುರ್ಗಿಯ ಆಶಿಫಗಂಜ್ ಪ್ರೌಢಶಾಲೆಯಲ್ಲಿ ಹೈಸ್ಕೂಲ್ ಶಿಕ್ಷಣ ಮುಗಿಸಿದರು. ಆಗಲೇ “ವಂದೇ ಮಾತರಂ” ಚಳುವಳಿಯಲ್ಲಿ ಭಾಗವಹಿಸಿ ಶಾಲಾ ಶಿಕ್ಷಣದಿಂದ ತಾತ್ಕಾಲಿಕವಾಗಿ ಹೊರಗೆ ಬಂದರು.  ನಂತರ ಹೈದ್ರಾಬಾದ್ ನಲ್ಲಿ ವಿದೇಶವರ್ಧಿನಿ ಪ್ರೌಢಶಾಲೆಯಲ್ಲಿ ಮೆಟ್ರಿಕ್ ಶಿಕ್ಷಣ ಪೂರೈಸಿದರು.
ಉಸ್ಮಾನಿಯಾ ವಿಶ್ವವಿದ್ಯಾಲಯದಲ್ಲಿ ಬಿ.ಎ., ಎಲ್.ಎಲ್.ಬಿ ಶಿಕ್ಷಣ ಪಡೆದು ೧೯೪೭ ರಲ್ಲಿ ಚಿಂಚೋಳಿಯಲ್ಲಿ ವಕೀಲ ವೃತ್ತಿ ಆರಂಭಿಸಿದರು. “ಕ್ವಿಟ ಕೋರ್ಟ” ಚಳುವಳಿಯಲ್ಲಿ ಭಾಗವಹಿಸಿದ್ದರು.
ರಾಜಕೀಯ ಜೀವನ : ೧೯೫೨ರಲ್ಲಿ ನಡೆದ ಪ್ರಥಮ ವಿಧಾನಸಭೆ ಚುನಾವಣೆಯಲ್ಲಿ ಆಳಂದ ಕ್ಷೇತ್ರದಿಂದ ಆಯ್ಕೆಯಾದರು.  ಅನಂತರ ೧೯೫೭ ರಲ್ಲಿ ಚಿಂಚೋಳಿಯಿಂದ ಶಾಸಕರಾಗಿ ಹಾಗೂ ೧೯೬೨ ರಲ್ಲಿ ಮತ್ತೆ ಚಿಂಚೋಳಿಯಿಂದ ವಿಧಾನಸಭೆಗೆ ಪುನಃ ಆಯ್ಕೆಯಾಗಿ ಲೋಕೋಪಯೋಗಿ ಸಚಿವರಾದರು.  ೧೯೬೮ ರಿಂಚ ೧೯೭೧ ರವರೆಗೆ ಕರ್ನಾಟಕ ರಾಜ್ಯದ ಮುಖ್ಯಮಂತ್ರಿಗಳಾಗಿದ್ದರು.
ರಾಜಕೀಯ ಉನ್ನತಿ : ೧೯೮೦ ರಲ್ಲಿ ಬಾಗಲಕೋಟೆ ಕ್ಷೇತ್ರದಿಂದ ಸಂಸದರಾಗಿ ಆಯ್ಕೆಯಾದರು.  ೧೯೮೪ ರಲ್ಲಿ ಗುಲಬರ್ಗಾದಿಂದ ಸಂಸದರಾಗಿ ಪುನಃ ಆಯ್ಕೆಯಾಗಿ ಕೇಂದ್ರದಲ್ಲಿ ಪೆಟ್ರೋಲಿಯಂ ಸಚಿವರಾಗಿದ್ದರು.  ೧೯೯೦ ರಿಂದ ೧೯೯೧ರವರೆಗೆ ಕರ್ನಾಟಕ ರಾಜ್ಯದಲ್ಲಿ ೨ನೇ ಬಾರಿಗೆ ಮುಖ್ಯಮಂತ್ರಿಯಾಗಿದ್ದರು. ಅನಾರೋಗ್ಯದಿಂದ ಸ್ಥಾನ ಕಳೆದುಕೊಂಡು ಪಾಟೀಲರು ೧೯೯೭ ಮಾರ್ಚ್ ೧೪ ರಂದು ಲಿಂಗೈಕ್ಯರಾದರು.
ಅಫಜಲಪುರ ತಾಲ್ಲೂಕಿನ ಪ್ರೆಕ್ಷಣೀಯ ಸ್ಥಳಗಳು
ಅತನೂರು       
ತಾ. ಅಫಜಲಪೂರ
ದೂರ : ೧೪ ಕಿ.ಮೀ.

ಅತನೂರು ತಾಲೂಕಾ ಕೇಂದ್ರವಾದ ಅಫಜಲಪೂರದಿಂದ ಈಶಾನ್ಯಕ್ಕೆ ೧೪ ಕಿ.ಮೀ. ಗುಲಬರ್ಗಾದಿಂದ ನೈಋತ್ಯಕ್ಕೆ ೪೧ ಕಿ.ಮೀ. ದೂರದಲ್ಲಿ ಗುಲಬರ್ಗಾ ಅಫಜಲಪೂರ ರಸ್ತೆಯಲ್ಲಿರುವ ಮಹತ್ವದ ಕೇಂದ್ರವಾಗಿದೆ.
ಅತನೂರ ಗ್ರಾಮವು ಅಫಜಲಪೂರ ತಾಲೂಕಿನ ಅತ್ಯಂತ ಪ್ರಾಚೀನ ಗ್ರಾಮಗಳಲ್ಲಿ ಒಂದಾಗಿದೆ. ಇಲ್ಲಿ ಪ್ರಾಚೀನ ಅಗ್ರಹಾರ ಶಿಲಾಹಾರಕ ಶಾಖೆಯ ಮಂಡಲಾಧಿಕಾರಿಗಳು ಶಾಸನ ನಡೆಸಿದ ದುರುಹುಗಳಿವೆ.  ಅತನೂರು ಆಲಂದೆ ಸಾಸಿರ ನಾಡಿನ ಒಂದು ಆಡಳಿತ ಭಾಗವೂ ಆಗಿತ್ತು.  ಅಂದಿನ ಅಭಿನವ ಕೈಲಾಸವೆಂದು ವರ್ಣಿತವಾದ ಚಿನಮಳ್ಳಿ ಈ ಆತನೂರು ಪರಗಣಕ್ಕೆ ಸೇರಿತು.
ಇಲ್ಲಿ ಜೈನಬಸದಿ, ಅದರೊಳಗಿರುವ ತೀರ್ಥಂಕರ ವಿಗ್ರಹಗಳು ಮತ್ತು ಹೊಡೆ, ದೊಡ್ಡದಾದ ಗುಹೆ ಮತ್ತು ಬಸವೇಶ್ವರ ದೇವಾಲಯಗಳು ಇಂದಿಗೂ ನೋಡಲು ಭವ್ಯ ಸ್ಮಾರಕಗಳಾಗಿ ಕಂಗೊಳಿಸುತ್ತವೆ.  ಇಲ್ಲಿ ಸೂಫಿ ಸಂತ ಮೌಲಾಲಿ ದರ್ಗಾ ಪ್ರಸಿದ್ಧವಾಗಿದೆ.
ದೇವಲ ಗಾಣಗಾಪೂರ  
ತಾ.ಅಫಜಲಪೂರ
ದೂರ : ೨೫ ಕಿ.ಮೀ.

ಸುಕ್ಷೇತ್ರ ದೇವಲಗಾಣಗಾಪೂರ ಶ್ರೀ ದತ್ತಾತ್ರೇಯ ತಾಲೂಕು ಕೇಂದ್ರವಾದ ಅಫಜಲಪೂರದಿಂದ ಪಶ್ಚಿಮಕ್ಕೆ ೨೫ ಕಿ.ಮೀ. ಗುಲಬರ್ಗಾದಿಂದ ನೈಋತ್ಯಕ್ಕೆ ೪೦ ಕಿ.ಮೀ. ದೂರದಲ್ಲಿ ಗುಲಬರ್ಗಾ ಅಫಜಲಪೂರ ರಸ್ತೆಯಲ್ಲಿ, ಗಾಣಗಾಪೂರ ರೈಲು ನಿಲ್ದಾಣದಿಂದ ನೈಋತ್ಯಕ್ಕೆ ಸುಮಾರು ೨೦ ಕಿ.ಮೀ. ದೂರದಲ್ಲಿ ಭೀಮಾ ನದಿಯ ಎಡ ದಂಡೆಯ ಮೇಲಿರುವ ಪ್ರಸಿದ್ಧ ಯಾತ್ರಾ ಸ್ಥಳವಾಗಿದೆ.
ದತ್ತಾತ್ರೇಯ ದೇವಾಲಯವು ಯಾತ್ರಿಕರ ಆಕರ್ಷಣಾ ಕೇಂದ್ರವಾಗಿದ್ದು, ಸುಂದರವಾದ ರಚನೆಯಾಗಿದೆ. ದೇವಾಲಯದ ಭಿತ್ತಿಯ ಮೇಲೆ ಪೌರಾಣಿಕ ಕಥನಗಳ ಕೆತ್ತನೆಯನ್ನು ಕಾಣಬಹುದಾಗಿದ್ದು, ಬರುವ ಯಾತ್ರಿಕರಿಗೆಂದು ಇಲ್ಲಿರುವ ಹಲವಾರು ಮಠ, ಧರ್ಮ ಶಾಲೆಗಳಲ್ಲಿ ವಸತಿ ಸೌಕರ್ಯವಿದೆ.  ವರ್ಷದುದ್ದಕ್ಕೂ ಅದರಲ್ಲೂ ವಿಶೇಷವಾಗಿ ಗುರುವಾರ ಮತ್ತು ಅಮವಾಸ್ಯೆ ದಿನಗಳಂದು ಯಾತ್ರಿಕರನ್ನು ಆಕರ್ಷಿಸುವ ಈ ಪುಣ್ಯ ಕ್ಷೇತ್ರಕ್ಕೆ ಮಹಾರಾಷ್ಟ್ರದಿಂದ ವಿಶೇಷವಾಗಿ ಭಕ್ತರು ಬಂದು ಹೋಗುವುದು ಗಮನಾರ್ಹವಾಗಿದೆ.  ಈ ದೇವಸ್ಥಾನದ ಭಕ್ತರು ಬಂದು ಹೋಗುವುದು ಗಮರ್ನಾವಾಗಿದೆ. ಈ ದೇವಸ್ಥಾನದ ಆಡಳಿತ ಮಂಡಳಿಯು ಸರ್ಕಾರದ ನಿಯಂತ್ರಣದಲ್ಲಿದೆ. ಮಠವು ಸಂಸ್ಕೃತ ವೇದ ಪಾಠಶಾಲೆಯನ್ನು ನಡೆಸುತ್ತಿದೆ.

ಗುಲಬರ್ಗಾ ಜಿಲ್ಲೆಯ ಅಫಜಲಪೂರ ತಾಲೂಕಿನ ಮಸಜಿದ್ ಮಹಲ್

ಗುಲಬರ್ಗಾ ಜಿಲ್ಲೆಯ ಅಫಜಲಪೂರ ತಾಲೂಕಿನ ಭೀಮಾ ಏತ ನೀರಾವರಿ ಯೋಜನೆ
ಶಹಾಪೂರ ತಾಲೂಕಿನ ಪ್ರೇಕ್ಷಣೀಯ ಸ್ಥಳಗಳು : ವನದುರ್ಗ ಕೋಟೆ, ಸಗರಾದ್ರಿ ಬೆಟ್ಟದ ಕೋಟೆ, ಭೀಮರಾಯನ ಗುಡಿ, ನಿಸರ್ಗ ನಿರ್ಮಿತ ಬುದ್ಧನ ರೂಪರೇಷೆ, ಶಿರವಾಳ
ವನದುರ್ಗ ಕೋಟೆ
ತಾ. ಶಹಾಪೂರ
ದೂರ : ೨೪ ಕಿ.ಮೀ.

ಶಹಾಪೂರದಿಂದ ನೈರುತ್ಯಕ್ಕೆ ೨೪ ಕಿ.ಮೀ. ದೂರದಲ್ಲಿರುವ ಈ ಕೋಟೆ ಕಾನನದಿಂದ ಕೂಡಿರುವದರಿಂದ ಈ ಕೋಟೆಗೆ ವನದುರ್ಗ ಎಂಬ ಹೆಸರು ಬಂದಿದೆ.  ಕೋಟೆಯ ಮಹಾದ್ವಾರದ ಎರಡು ಬದಿಯಲ್ಲಿ ಐದೈದು ಸಾಲುಗಳಲ್ಲಿರುವ ಸಂಸ್ಕೃತ ಶಾಸನವು ದೇವನಾಗರಿ ಲಿಪಿಯಲ್ಲಿದೆ. ಸುರಪುರದ ದೊರೆ ಪಿಡ್ಡನಾಯಕನು ತನ್ನ ರಾಣಿ ವೆಂಕಮ್ಮಾಂಬಳ ಬಯಕೆಯಂತೆ ಈ ವನದುರ್ಗವನ್ನು ನಿರ್ಮಿಸಿದನು. ಈ ಕೋಟೆಗೆ ಬೃಹತ್ತಾದ ಪ್ರವೇಶ ದ್ವಾರಗಳಿದ್ದರೂ  ತಟ್ಟನೆ ಎದುರಾಗುವ ಅರ್ಧ ಚಂದ್ರಾಕಾರದ ಎತ್ತರದ ಗೋಡೆಗಳು ಶತ್ರುಗಳು ಗಲಿ-ಬಿಲಿಗೊಳ್ಳುವಂತೆ ಮಾಡುತ್ತವೆ.  ಕೋಟೆಯ ಒಳಗೆ ಅಧಿಕಾರಿಗಳಿಗೆ ಹಾಗೂ ಕಾವಲುಗಾರರಿಗೆ ಕಟ್ಟಿಸಿದ ವಸತಿ ಗೃಹಗಳ ಅವಶೇಷಗಳನ್ನು ನೋಡಬಹುದು.
 
ಸಗರಾದ್ರಿ ಬೆಟ್ಟದ ಕೋಟೆ  
ತಾ. ಶಹಾಪೂರ
ದೂರ : ೮ ಕಿ.ಮೀ.

ಪೌರಾಣಿಕವಾಗಿ ಸಗರ ಚಕ್ರವರ್ತಿಯು ಆಳಿದ ಸಗರ ನಾಡಿನ ಕೇಂದ್ರವಾಗಿದ್ದ ಸಗರ ಎಂದು ಮತ್ತು ಇದಕ್ಕೆ ಹತ್ತಿರದ ಬೆಟ್ಟವೇ ಸಗರಾದ್ರಿ ಎಂದು ಐತಿಹ್ಯವಿದೆ. ಸಗರ ಚಕ್ರವರ್ತಿ ನಿರ್ಮಿತ ಕೋಟೆ ಶಹಾಪೂರದ ಕೋಟೆ ಎಂದು ಕೆಲವರು ಕೋಟೆ ಕಲ್ಯಾಣದ ಚಾಲುಕ್ಯರ ಕಾಲದಲ್ಲಿ ನಿರ್ಮಿತಗೊಂಡು ಆದಿಲ್ ಷಾಹಿ ಅರಸರ ಕಾಲದಲ್ಲಿ ಮತ್ತಷ್ಟು ಬಲಿಷ್ಟಗೊಂಡಿತು. ನಾಯಕರ ಆಡಳಿತ ಕಾಲದಲ್ಲಿ ಎರಡು ಸುತ್ತನ್ನು ಸೇರಿಸಿ ದ್ವಾರಗಳನ್ನು ನಿರ್ಮಿಸಲಾಯಿತು. ಸುಮಾರು ೮೦೦ ವರ್ಷಗಳ ಅವಧಿಯಲ್ಲಿ ನಿರ್ಮಾಣಗೊಂಡಿರುವ ಎಂಟು ಸುತ್ತಿನ ಗಿರಿದುರ್ಗವಾಗಿದ್ದು ನೆಲಮಟ್ಟದಿಂದ ಇದು ೬೦೦ ಅಡಿ ಎತ್ತರದಲ್ಲಿದೆ.
 
ಭೀಮರಾಯನ ಗುಡಿ
ತಾ.ಶಹಾಪೂರ
ದೂರ : ೫ ಕಿ.ಮೀ.

ತಾಲೂಕಾ ಕೇಂದ್ರವಾದ ಶಹಾಪೂರದಿಂದ ಪಶ್ಚಿಮಕ್ಕೆ ೫ ಕಿ.ಮೀ. ದೂರದಲ್ಲಿದೆ. ಇದು ಆಧುನಿಕ ವಸತಿ ನಿಲಯವಾಗಿದೆ.  ಇದನ್ನು ಯು.ಕಿ.ಪಿ. ಕಾಲೋನಿ ಎಂತಲು ಕರೆಯುತ್ತಾರೆ. ಇದು ಅಮಲಾಪೂರ ಕಂದಾಯ ಗ್ರಾಮದ ಸರಹದ್ದಿನಲ್ಲಿದ್ದು ಇಲ್ಲಿಯ ಬಲ ಭೀಮರಾಯನ ದೇವ ಮಂದಿರದಿಂದ ಈ ಹೆಸರು ಬಂದಿದೆ. ಬಲಭೀಮರಾಯ (ಆಂಜನೇಯ)ನನ್ನು ಸ್ಥಳಿಯರು ಆಮ್ಲಪ್ಪ ಮುತ್ಯಾ, ಆಂಬ್ಲಯ್ಯ ಎನ್ನುವರು. ಪ್ರತಿ ವರ್ಷ ಸಂಕ್ರಮಣದಂದು ಇಲ್ಲಿಂದ ಹರಸಗುಂಡಿವರೆಗೆ ಮೂರ್ತಿ ಉತ್ಸವ ಮಾಡಿ ಭೀಮಾ ತೀರದಲ್ಲಿ ಪೂಜಿಸಿ ಜಾತ್ರೆ ಮಾಡುತ್ತಾರೆ. ಈ ದೇವಾಲಯವನ್ನು ಸುರಪುರದ ರಾಜಾ ವೆಂಕಟಪ್ಪನಾಯಕನು ನಿರ್ಮಿಸಿ ಮೂರ್ತಿ ಪ್ರತಿಷ್ಠಾಪನೆ ಮಾಡಿದನೆಂಬ ಅಭಿಪ್ರಾಯ ಇದೆ. ಈ ದೇವಾಲಯದ ಕೆಲವು ಅವಶೇಷಗಳನ್ನು ನೋಡಿದಾಗ ಈ ದೇವಾಲಯ ೧೦-೧೧ನೇ ಶತಮಾನಕ್ಕೆ ಸೇರಿರುವುದು ಸ್ಪಷ್ಟವಾಗಿದೆ.
ಆಧುನಿಕವಾಗಿ ನಿರ್ಮಿಸಲಾದ ಕೃಷಿ ವಿಶ್ವವಿದ್ಯಾಲಯದ ಕಟ್ಟಡವು ಭವ್ಯವಾಗಿದೆ. ಸುತ್ತಲಿನ ಬಯಲು ಪ್ರದೇಶದಲ್ಲಿ ಕೃಷಿ ಚಟುವಟಿಕೆ ಹಾಗೂ ಸಂಶೋಧನಾ ಸಳಿಗಳ ಪೋಷಣೆಯ ಮಾದರಿ ನೋಡಬಹುದಾದ ಪ್ರಮುಖ ಸ್ಥಳವಾಗಿದೆ.
 
ನಿಸರ್ಗ ನಿರ್ಮಿತ ಬುದ್ಧನ ರೂಪರೇಷೆ
ತಾ. ಶಹಾಪೂರ
ದೂರ : ೫ ಕಿ.ಮೀ.
[image: https://kanaja.karnataka.gov.in/wp-content/uploads/2011/11/06_Ydgr1-300x202.jpg] 
ಶಹಾಪೂರದಿಂದ ಭೀಮರಾಯಗುಡಿಗೆ ಹೋಗುವ ಹಾದಿಯಲ್ಲಿ ಎಡಕ್ಕೆ ಮಲಗಿರುವ ಸಗರಾದ್ರಿ ಪರ್ವತ ಶ್ರೇಣಿಯಲ್ಲಿ ಮುಗಿಲತ್ತ ಮುಖಮಾಡಿ ಅಂಗಾತ ಮಲಗಿರುವ ನಿಸರ್ಗ ನಿರ್ಮಿತ ಬುದ್ಧನ ರೂಪರೇಷೆ ಪ್ರವಾಸಿಗರನ್ನು ಮಂತ್ರ ಮುಗ್ಧರನ್ನಾಗಿಸುತ್ತದೆ.  ಅಗಲವಾದ ಹಣೆ, ಚೂಪಾದ ಮೂಗು, ವಿಶಾಲವಾದ ಎದೆಯಂತೆ ಕಾಣುವ ಬುದ್ಧನ ಈ ನಿಸರ್ಗ ರಚನೆಗೆ ನಿಜಕ್ಕೂ ವಿಸ್ಮಯವುಂಟು ಮಾಡುತ್ತದೆ.
[image: https://kanaja.karnataka.gov.in/wp-content/uploads/2011/11/07_Ydgr1-300x201.jpg]
ಶಹಾಪೂರ ತಾಲೂಕಿನ ರಾಜಾ ಮುಮ್ಮಡಿ ಪಿಡ್ಡನಾಯಕನ ಕಾಲದಲ್ಲಿ ನಿರ್ಮಿತವಾದ ಹೊಸಕೇರಾ ಕೆರೆಯಂಗಳದ ಅರಮನೆ
[image: https://kanaja.karnataka.gov.in/wp-content/uploads/2011/11/08_Ydgr1-300x204.jpg]
ಶಹಾಪೂರ ಬೆಟ್ಟದ ಮೇಲಿನ ಮಂದಾಕಿನಿ ತೀರ್ಥ
 
ಶಿರವಾಳ      
ತಾ.ಶಹಾಪೂರ
ದೂರ : ೧೨ ಕಿ.ಮೀ.
[image: https://kanaja.karnataka.gov.in/wp-content/uploads/2011/11/09_Ydgr1-300x204.jpg]

ಶಹಾಪೂರ ಬೆಟ್ಟದ ಮಧ್ಯದಲ್ಲಿರುವ ಕಮಲದ ಹೂಗಳನ್ನು ಒಳಗೊಂಡ ಕೆರೆ.
[image: https://kanaja.karnataka.gov.in/wp-content/uploads/2011/11/11_Ydgr1-200x300.jpg]
ಶಹಾಪೂರ ಬೆಟ್ಟದಲ್ಲಿ ವಿಶೇಷವಾಗಿ ಉದ್ಭವಿಸುವ ಜಲಪಾತ (ಮೌನೇಶ್ವರ ಕೋಳ)
ಶಿರವಾಳವು ಪ್ರಾಚೀನ ಶಾಸನಗಳಲ್ಲಿ “ಶ್ರೀವೊಳಲು”, “ಸಿರಿವೊಳಲು”, “ದಕ್ಷಿಣ ಕಾಶಿ”, “ಧರ್ಮದ ಮನೆ”, “ಆದಿ ಪಟ್ಟಣ” ಎಂದೆಲ್ಲಾ ಹೊಗಳಿಸಿಕೊಂಡಿರುವ ಇದು ಹಿಂದೆ ಸಗರನಾಡಿಗೆ ಸೇರಿತ್ತು.  ಈ ಊರು ಶಾತವಾಹನ ಕಾಲದಷ್ಟು ಪುರಾತನದು. ಶಿರವಾಳ ಹಾಗೂ ನೆರೆಹೊರೆ ಗ್ರಾಮದಲ್ಲಿರುವ ಶಾಸನಗಳಿಂದ ಹಿಂದೆ ಶಿರವಾಳದಲ್ಲಿ ಕದಂಬೇಶ್ವರ, ಎರೆಹೇಶ್ವರ, ಚಟ್ಟೇಶ್ವರ, ಸದ್ಧಸಾತೇಶ್ವರ, ಅಲ್ಮೇಶ್ವರ, ಮಹದೇವ, ಸೋಮೇಶ್ವರ, ಶಾಂತೀಶ್ವರ, ಮುಂತಾದ ದೇವಾಲಯಗಳಿದ್ದ ಅಂಶ ಗೊತ್ತಾಗುತ್ತದೆ. ಅವುಗಳನ್ನು ಇಂದು ಖಚಿತವಾಗಿ ಗುರುತಿಸಲಾಗಿದೆ. ಊರಲ್ಲಿಂದು ಸುಮಾರು ೨೦ ಪ್ರಾಚೀನ ದೇಗುಲಗಳಿದ್ದು “ನಾಗಯ್ಯ ಮತ್ತು ನನ್ನಯ್ಯ ಗುಡಿ ಸಂಕೀರ್ಣವು ಪ್ರಾಚೀನದ್ದಾಗಿದೆ.  ಈ ಗುಡಿಯ ಗರ್ಭಗೃಹಗಳಲ್ಲಿ ಶಿವಲಿಂಗಗಳಿದ್ದು ಲಲಾಟದಲ್ಲಿ ಗಜಲಕ್ಷ್ಮಿಯನ್ನುಳ್ಳ ತ್ರಿಶಾಖಾಲಂಕೃತ ದ್ವಾರ ಬಂಧಗಳಿವೆ. ಬೃಹತ್ತಾದ ನವರಂಗದ ಕಂಬಗಳು ಆಕರ್ಷಕವಾಗಿದ್ದು, ಸಭಾಮಂಟಪದಲ್ಲಿ ಸುಂದರವಾದ ಶಿವ ತಾಂಡವ ಶಿಲ್ಪವಿರುವ ಜಾಲಾಂದ್ರವು ಬೆಳಕನ್ನು ಒದಗಿಸುವ ವ್ಯವಸ್ಥೆ ಗಮನಾರ್ಹವಾಗಿದೆ.  ಶಿವಲಿಂಗದ ಪಕ್ಕದಲ್ಲಿರುವ ನಾಲ್ಕುವರೆ ಅಡಿ ಎತ್ತರದ ಅಷ್ಟಭುಜ ಹರಿಹರ ಶಿಲ್ಪವಿದೆ. ಶಿಲ್ಪದ ಬಲಗೈಯಲ್ಲಿ ತ್ರಿಶೂಲ ಆಭಯ ಹಾಗೂ ಬಾಣಗಳಿದ್ದು ಎಡಗೈಯಲ್ಲಿ ಚಕ್ರ, ಶಂಖ, ಬಿಲ್ಲು ಗಧೆಗಳನ್ನು ಧರಿಸಿದ್ದು ವಿಶಿಷ್ಟವಾಗಿದೆ.

